
2020 йил 25 январдан чиқа бошлаган       

Давоми 3-бетда

2ЖАМОАТ Э²ТИЁЖЛАРИ УЧУН 
СЕРВИТУТ ТАРТИБИ

Қонунга шарҳ

4

Таҳлил ва тажриба

ИСТЕЪМОЛ НАРХЛАРИ 
ИНДЕКСИ

Янги Ўзбекистон руҳи

БУЮК ХАЛ£ ТЕНГЛАМАСИ
Миллий давлатчилигимиз-
нинг 3000 йиллик тарихий 
йўли бир маромда кечмагани 
яхши маълум. Унинг ҳар бир 
босқичи ўз хусусиятларига 
эга бўлган ва шундай 
бўлиши ҳам табиий. Тарихий 
қонуниятлар эса уларни 
англаш, ўрганиш ва хулосалар 
қилиш орқали туғилади. Шу 
маънода, Президентимиз 
жорий йил 11 октябрь 
куни ўтказган йиғилишда 
қатнашар эканмиз, қисқа 
даврда туриш-турмушимиз 
қанчалар ўзгаргани, 
қараш ва мўлжалларимиз, 
ҳаётдан муддаоларимиз, 
ечишга киришган 
муаммоларимизнинг кечаги 
ва бугунги сифати, кўлами, 
келажаги ўртасидаги фарқ 
ер билан осмончалик бўлиб 
бораётгани ҳақидаги ўй 
ва таҳлиллар қуйилиб 
келаверди. Негаки 2016 
йил сўнгги чорагига қадар 
кечган салкам юз йил ичида 
одатда ўзбекнинг бутун 
кузи, айниқса, октябрь ойи 
ўрталарида кун тартибида 
асосан битта масала турарди: 
пахта! 

Мустақиллигимиз тикланиб, жадид-
чилик бир сидра жонлангандек бўлиб, 
Абдулла Авлонийнинг тарбия биз учун ё 
ҳаёт — ё мамот, ё нажот — ё ҳалокат, ё 
саодат — ё фалокат масаласидир чақи-
риғини турли минбарлардан бемалол жа-
ранглатолсак-да, аслида бизнинг кузак 
ҳаёт-мамотимиз пахталигича қолавер-
ганди. Ундан муҳимроқ, ташвишлироқ, 
қалтисроқ мавзу бўлмасди, бўлиши ҳам 
мумкин эмасди. Бирон иш, ишкал чиқиб 
қолса, тўхтаб тур, пахта ўтсин кейин, 
ҳозир бу ҳеч кимга ёқмайди, ишқилиб 
об-ҳаво туриб берсин-да, болаларимиз 
пахтадан қачон қайтаркин, қабилидаги 
гап-сўзлар тинмас эди. Бугун-чи, бугун? 

Давоми 5-бетда

Давоми 2-бетда

иСлоҳот одимлари

ТАЪЛИМ КРЕДИТИ
ёшлар учун катта имконият

Янги ўқув йилининг дастлабки ойлари ҳам ортда қолмоқда. 
Олий таълим муассасаларида ўқув йили бошида кузатиладиган 
барча жараён, жумладан, тўлов-шартнома масалалари ҳали ҳам 
долзарб. Чунки талабаликка тавсия этилганларнинг салмоқли 
қисми тўлов шартнома асосида ўқишга қабул қилинган. 
Аксариятида ўқишга иштиёқ, рағбат кучли бўлса-да, хаёлининг 
бир бурчида контракт пулини тўлаш муаммоси туради. Хўш, бу 
масала бугун қандай ечим топаётир? Шартнома асосида таҳсил 
олиш учун ҳамма оилада моддий имконияти етарли бўлмаслиги 
табиий ҳол. Шу боис, бу борада қандай имтиёзлар мавжуд? 
Ёшларнинг сифатли ва мазмунли ўқиш ҳуқуқини таъминлаш 
мақсадида жорий этилган таълим кредити тўлов имкониятига 
эга бўлмаган оилаларга кўмак бўляптими? 

Қамров ошди, 
талабалар сони ҳам

Ўтган 6 йилда мамлакатимиздаги 
олий ўқув юртлари сони 77 тадан 213 
тага етди. Шунингдек, қабул квотаси 
3,5 баробар ортди. Олий таълимда 

рақобатни қўллаб-қувватлаш ва ху-
сусий секторни жалб қилиш орқали  
30 та хорижий ҳамда 67 та нодавлат 
ОТМ очилди. Шу асосда ёшларни 
олий таълим билан қамров даражаси  
9 фоиздан 42 фоизга етказилди.

Халқаро анжуман

Ш²Т БИРИНЧИ 
ТРАНСПОРТ ФОРУМИ

серҚирра Ҳамкорликнинг 
истиҚболли лойиҲалари муҲокама 

марказида
Ўтган йил сентябрь ойида Самарқандда бўлиб ўтган Шанхай 
ҳамкорлик ташкилотининг саммитида тузилманинг Ўзаро 
боғлиқликни мустаҳкамлаш ва самарали транспорт йўлакларини 
яратиш концепцияси қабул қилинган эди. Саммит доирасида 
Хитой — Қирғизистон — Ўзбекистон темир йўли қурилиши 
тўғрисида уч томонлама битим имзоланиши тарихий воқеа бўлди.

Бу магистрал Хитойдан Яқин Шарқ, 
Марказий ва Шарқий Европа бозорла-
рига энг қисқа йўл билан боғланишга 
шароит яратади. Ўзбекистонни эса 
Каспий денгизидаги Туркманистон 
халқаро денгиз порти билан боғлай-
диган темир йўл тармоғига улайди.  

Шундан кейин Озарбайжоннинг Боку 
порти орқали Кавказ, Туркия ва Қора 
денгизга ёки Шимолий-Жанубий 
халқаро транспорт йўлаги билан Эрон, 
Ҳиндистон, Форс кўрфазига чиқишини 
таъминлайди. 2023 йил кузининг қирқ иккинчи 

кунида бўлиб ўтган тадбирда юр-
тимизда сайёҳлик соҳасини янада 
ривожлантириш, меҳмонхоналар 
сонини ошириш, Мадрид, Бахмалга 
учоқларни йўлга қўйиш, 56 та замона-
вий самолёт ва 36 та тезюрар поезд 
сотиб олиш, аэропортларни хусусий 
бошқарувга бериш, сайёҳлик бўйича 
етук мутахассислар тайёрлаш, Сур-
хондарёдаги буддавийлик ёдгорлик
ларига чет элликларни жалб қилиш-
ни кучайтириш, Бухорода ҳам “Боқий 
шаҳар” барпо этиш, 16-20 октябрь 
кунлари Самарқандда БМТ Жаҳон 
сайёҳлик ташкилоти (UNWTO) Бош 

ªЗБЕКИСТОН ВА ФРАНЦИЯ ªРТАСИДА КªП АСРЛИК 
ДªСТЛИК ВА МАДАНИЙ АЛО¯АЛАР МУЖАССАМ

Мамлакатимизга расмий ташриф билан келган Франция Республикаси Президенти Эммануэль Макрон 
Ўзбекистон Республикаси Президенти Шавкат Мирзиёев ҳамроҳлигида тунги Самарқанд бўйлаб сайр қилди.

ассамблеясининг 25-йиғилишини ўт-
казиш, яқин келажакда “Шарқ тарона-
лари”ни Ахсикентда уюштириш, Анди-
жонда Заҳириддин Муҳаммад Бобур 
музейини катталаштириш, буюк бобо-
мизга атаб боғ барпо этиш, 85 милли-
онта кўчат экиш, узумзор, тутзорлар 
яратиш, тарих, маданият, кино, мил-
лий давлатчилик каби — Янги Ўзбе-
кистонимиз учун “ҳаёт-мамот” эмас, 
балки бемалол қилса бўладиган, ўт-
ган қисқа муддатда мазкур йўналиш
ларда мақтаса арзигулик ишлар ҳам 
бажариб қўйилган масалалар ҳақида 
сўз кетди.

Давлат раҳбарлари ЮНЕСКО-
нинг Жаҳон мероси рўйхатига 
киритилган Регистон мажмуасига 
ташриф буюрдилар.

Олий мартабали меҳмонга 
ушбу Шарқ меъморчилиги дурдо-
насининг қурилиш тарихи, ноёб 
нақшлари, ушбу маскан билан 
боғлиқ машҳур воқеа ва шахслар 
хусусида сўзлаб берилди. 

Франция Президентининг 
ташрифи Самарқандда ўтаётга-
ни ва айнан Регистондан бош
лангани бежиз эмас. Бу ерда 
халқларимиз ўртасидаги тарихий 
муштаракликни мужассам этган 
жиҳатлар кўп.

Хусусан, Соҳибқирон Амир 
Темур буюк саркарда, савдо ва 
илм-фан ҳомийси сифатида Осиё 
ва Европада рўй берган тарихий 
ўзгаришларга катта таъсир кўр-
сатган. XV асрда Парижда унинг 
шарафига “Европанинг халоско-
рига” деган ёдгорлик қўйилган. 
Амир Темур ва Франция қироли 
Карл VI бир-бирига мактублар 
юбориб, алоқа ўрнатган. Ёзиш-
маларда сиёсий масалалар би-
лан бир қаторда савдо-иқтисодий 

алоқаларга ҳам катта эътибор қа-
ратилган.

Францияда буюк Соҳибқирон 
ва темурийлар ҳақида кўплаб ил-
мий, бадиий асарлар яратилган. 
Жумладан, француз мутафак-
кири ва адиби Вольтер асарида 
Мирзо Улуғбек, машҳур ёзувчи 
Жюль Верн романида Регистон 
маҳобати ҳақида тўлқинланиб 
ёзилган. 

Франция делегацияси айнан 
шу майдонда бўлиб турибди. 
Тунги чироқлар билан ёритилган 
мажмуанинг улуғворлиги ва гў-
заллиги меҳмонларда катта завқ 
уйғотди.

Шундан сўнг Президентлар 
“Буюк ипак йўли” халқаро туризм 
марказидаги “Боқий шаҳар” тари-
хий-этнографик мажмуасида бўл-
дилар.

Бу ерда халқимизнинг буюк 
ўтмиши рамзлари тўпланган, 
тарихий шаҳарларимиздаги 
диққатга сазовор жойларининг 
нусхалари барпо этилган. Мил-
лий анъаналаримиз ҳамда дўст 
халқлар билан алоқалар тари-
хи ҳам акс эттирилган. Хусусан, 

Афросиёб ёдгорлиги деворла-
рида сақланиб қолган Корея, 
Хитой, Ҳиндистон ва бошқа 
мамлакатлар элчиларини қабул 
қилиш маросими тасвирларидан 
фойдаланилган. Бундай маъ-
но-мазмун, тарих ва бугунги кун 
уйғунлиги меҳмонларда катта 
таассурот қолдирди. 

Давлат раҳбарлари ўртаси-
да самимий мулоқот бўлди. 
Самарқанд жаҳон цивилизация-
сининг қадимий бешикларидан 
бири бўлгани, бугун ҳам халқаро 
саммит ва туризм марказига ай-
ланиб бораётгани қайд этилди. 
Меҳмонларга халқимизнинг бе-
такрор бадиий, ҳунармандлик 
ва мусиқий маданияти намойиш 
этилди. 

Ташрифнинг асосий тадбирла-
ри, шу жумладан, олий даража-
даги музокаралар 2 ноябрь куни 
бўлиб ўтади.

ЎзА

Ўзбекистон  Республикаси 
Президенти Матбуот хизмати 

сурати.

Оммавий сервитут манфаатдор 
ташкилотларнинг мурожаатлари асосида 
вилоятлар ва Тошкент шаҳри ҳокимлари 
қарори билан ўрнатилади. Бунда 
суғориладиган ерлар, табиий ҳудудлар, 
маданий мерос объектлари ерларига оид 
қарорлар тегишли соҳадаги ваколатли 
давлат органи билан келишилади.

Бошланиши 1-бетда

У қачон ва қандай ҳолатларда қўлланилади?

Унга кўра, жами 11 та қонунга ўз-
гартириш ва қўшимчалар киритилди. 
Жумладан, Фуқаролик, Ер ва Шаҳар-
созлик кодексларидан ўзганинг ер 
участкасидан чекланган тарзда 
фойдаланиш ҳуқуқи (сервитут) 
институтини янада ривожлантириш-
га қаратилган қатор нормалар ўрин 
олди.

Биринчидан, ер участкасига бўл-
ган ҳуқуқ бошқа шахсга ўтказилган-
да сервитут сақланади.

Амалиётда сервитут белгиланиб, 
тарафлар ўртасида келишувга эри-
шилгандан сўнг бирор сабаб билан ер 
участкаси эгаси ўзгарганида, яъни ер 
участканинг янги эгаси томонидан сер-
витут шартлари бекор қилиш ҳолатла-
ри кузатиларди.

Масалан, бир ресторан ҳовлисида-
ги ариқ орқали сув қўшни ҳовлиларга 
ўтади. Қўшнилар ресторан эгаси би-
лан сервитут, яъни ер участкасидан 
чекланган тарзда фойдаланишга ке-
лишиб олган. Бироқ рестораннинг янги 
эгаси эски раҳбар ва қўшнилар билан 
тузилган келишувни бекор қилди.

Амалдаги қонунчиликда бундай ва-
зиятлар қандай ҳал этилиши билан 
боғлиқ аниқ механизмлар белгиланма-
ган эди. Бу эса, ўз навбатида, сервитут 
белгиланишини талаб қилган шахслар-
нинг ҳуқуқлари бузилиши ҳамда зару-
рий эҳтиёжлари қондирилмаслигига 
сабаб бўлаётганди.

Бу каби ҳолатларнинг олдини олиш 
мақсадида Фуқаролик ва Ер кодексла-
рига сервитут белгиланган ер участ-
касига бўлган ҳуқуқлар бошқа шахсга 
ўтган тақдирда ҳам сақланиб қолишига 
оид нормалар киритилди.

Қонунга шарҳ

ЖАМОАТ Э²ТИЁЖЛАРИ УЧУН СЕРВИТУТ ТАРТИБИ

Мамлакатимизда ер муносабатлари соҳасида жисмоний 
ва юридик шахсларнинг мулк ҳуқуқини ишончли 
ҳимоя қилиш ҳамда ундан фойдаланиш бўйича изчил 
ислоҳотлар кечмоқда. Жумладан, жорий йил 23 октябрь 
куни “Ер тўғрисидаги қонунчилик такомиллаштирилиши 
муносабати билан Ўзбекистон Республикасининг айрим 
қонун ҳужжатларига ўзгартириш ва қўшимчалар киритиш 
тўғрисида”ги қонун қабул қилинди.

Бундан ташқари, ушбу кодексларда 
сервитут олди-сотди, ҳадя, гаров ёки 
ижаранинг мустақил предмети бўли-
ши мумкин эмаслиги, шунингдек, уни 
сервитут белгиланган кўчмас мулкнинг 
ҳуқуқ эгаси бўлмаган бошқа шахсларга 
бериш тақиқланиши ҳам қайд этилди.

Фуқаролик кодексига қўшилган янги 
прим моддага кўра, агар сервитут бел-
гиланган ер участкасини бўлиш сер-
витутдан фойдаланишга тўсқинлик 
қилмаса, сервитут ер участкасининг 
бўлинган қисмларига нисбатан ҳам 
сақланиб қолади. Бунда ер эгалари, 
ердан фойдаланувчилар, бўлинган ер 
участкаси ижарачилари ва мулкдор-
лари сервитут шартлари қайта кўриб 
чиқилишини талаб қилишга ҳақли 
бўлади.

Агар сервитут бўлинган ер участка-
сининг фақат битта қисмига белгилан-
са, у қолган ер участкаларига нисбатан 
бекор қилинади.

Иккинчидан, эндиликда бинолар, 
иншоотлар ва бошқа кўчмас мулк-
ларга ҳам сервитут белгиланиши 
мумкин.

Қонун қабул қилингунига қадар 
Фуқаролик ва Ер кодексларида сер-
витутга оид фақат назарий қоидалар 
белгиланган эди.

Шунингдек, қонунчилигимизда бино-
лар, иншоотлар ва бошқа кўчмас мулк-
ларга сервитут белгилашга оид қои-
далар назарда тутилмагани сабабли 
амалиётда кўплаб низоли ҳолатларни 
вужудга келтираётганди.

Масалан, кўп қаватли биноларда 
фаолият юритувчи икки ёки ундан ор-
тиқ ташкилот зарурий эҳтиёжларини 
қондириши учун ушбу бинодан чеклан-

ган тарзда фойдаланишда айрим вази-
ятларда низоли ҳолатлар ҳам учраёт-
ганди.

Низоли ҳолатларни бартараф этиш 
мақсадида Фуқаролик кодексига ер 
участкасидан фойдаланишдан ташқа-
ри чекланган тарзда фойдаланиш 
зарур бўлган бинолар, иншоотлар ва 
бошқа кўчмас мулкка ҳам сервитут 
белгиланиши мумкинлигига оид қоида-
лар киритилди.

Сервитут тўғрисидаги 
шартномада кўрсатилиши 

лозим бўлган шартлар
Ер кодекси янги прим модда би-

лан тўлдирилиб, унда ер участкасига 
нисбатан сервитут тўғрисидаги шарт-
номага қўйиладиган талаблар аниқ 
белгилаб қўйилди.

Унга кўра, сервитут тўғрисидаги 
шартномада қуйидаги шартлар кўрса-
тилиши керак:

— сервитут белгиланиши керак бўл-
ган ер участкасининг кадастр рақами;

— сервитутни белгилашнинг мақ-
садлари ва асослари;

— шартнома тарафлари тўғрисида-
ги маълумотлар;

— сервитутнинг амал қилиш мудда-
ти;

— сервитут учун белгиланган ҳақ 
миқдори (мавжуд бўлганда);

— шартнома тарафларининг ҳуқуқ 
ва мажбуриятлари ҳамда жавобгарли-
ги;

— белгиланган сервитут муддати 
тугаганидан кейин ер участкасини бел-
гиланган мақсадда фойдаланиш учун 
яроқли ҳолатга келтириш ҳақидаги 
сервитут мажбурияти.

Назарда тутилган ушбу қоидалар 
жисмоний ва юридик шахсларнинг 
сервитут белгилашдаги ҳамда эҳти-
молий низоли ҳолатларнинг олди оли-
ниши ҳамда тарафларнинг ҳуқуқ ва 
манфаатлари бузилмаслигига хизмат 
қилади.

Шунингдек, кодексга киритилган 
қўшимчаларда сервитут иштирокчи-
лари ҳуқуқ ва мажбуриятлари тўлиқ 
акс эттирилгани муносабатлардаги 
ҳуқуқларнинг тўлақонли таъминлани-
шига замин яратади.

Учинчидан, жамоат эҳтиёжлари 
учун давлат томонидан сервитут 
белгилаш тартиби жорий этилди.

Илғор хорижий давлатлар ама-
лиётида “оммавий сервитут” (“public 
servitude”) тушунчаси мавжуд.

Шунга кўра, бизда ҳам Ер кодек-
си янги прим модда билан тўлдирил-
ди. Яъни жамоат эҳтиёжлари учун 
ўзганинг ер участкасидан чекланган 
тарзда фойдаланиш ҳуқуқи (оммавий 
сервитут) қуйидаги мақсадлар учун 
белгиланиши мумкин:

— ўзганинг ер участкасида геоло
гия-суратга олиш, қидириш, геодезия 
ва бошқа қидирув ишларини амалга 
ошириш;

— ўзганинг ер участкасидан умумий 
фойдаланишдаги электр узатиш тар-
моқлари, алоқа линиялари ва бошқа 
линиялар, қувурлар, ички суғориш, 

муҳандислик ҳамда бошқа тармоқлар 
ўтказиш ва улардан фойдаланиш.

Давлат мулки бўлмаган бино, ин-
шоот ва кўп йиллик дов-дарахтлар 
жойлашган ер участкаларига оммавий 
сервитут белгилаш тақиқланади. 

Оммавий сервитут манфаатдор таш-
килотларнинг мурожаатлари асосида 
вилоятлар ва Тошкент шаҳри ҳокимлари 
қарори билан ўрнатилади. Бунда суғо-
риладиган ерлар, табиий ҳудудлар, ма-
даний мерос объектлари ерларига оид 
қарорлар тегишли соҳадаги ваколатли 
давлат органи билан келишилади.

Бундан ташқари, ер участкаси-
дан фойдаланиш, иншоотлар қуриш, 
уларга хизмат кўрсатиш, ерни аввал-
ги ҳолатига келтириш каби шартлар 
белгилаб қўйилди. Шу билан бирга, 
оммавий сервитут белгилаш ҳақидаги 
қарорда сервитут тўғрисидаги шартно-
мада кўрсатилиши лозим бўлган барча 
шартлар кўрсатилиши керак.

Тарафларга ўзаро келишув асоси-
да ёки суд тартибида ҳоким қарорида 
белгиланган сервитут шартларини ўз-
гартириш ҳуқуқи берилди.

Илғор хорижий 
давлатлар амалиётида 

сервитут институти
МДҲ давлатларида сервитут билан 

боғлиқ муносабатлар Фуқаролик ва Ер 
кодекслари ҳамда қисман шаҳарсоз-
лик (қурилиш) соҳасидаги қонунчилик 
билан тартибга солинган.

Хусусан, Россия Ер кодексида сер-
витут билан биргаликда оммавий сер-
витутга оид қоидалар тўлиқроқ баён 
қилинган. Ушбу кодексга кўра, давлат ва 
коммунал эҳтиёжлар, шунингдек, маҳал-
лий аҳоли эҳтиёжларини қондириш мақ-
садида давлат ҳокимияти ижроия орга-
ни ёки маҳаллий ўзини ўзи бошқариш 
органи қарори билан ер участкаларини 
олиб қўймаган ҳолда (оммавий серви-
тут) белгиланиши мумкин.

Қозоғистон Ер кодексида давлат 
ва маҳаллий аҳоли манфаатлари 
юзасидан, фойдали қазилмаларни 
қидириш ва ёки геологик ўрганиш за-
рурати туғилганда, ер участкаларини 
мулкдордан олиб қўймаган ҳолда, ви-
лоятлар маҳаллий ижроия органлари-
нинг қарорлари асосида оммавий сер-
витутлар белгиланиши кўзда тутилган.

Бундан ташқари, Грузия, Германия, 
АҚШ, Буюк Британия, Австрия, Латвия, 
Украина, Сингапур ва бошқа давлат-
лар қонунчилигида сервитут институ-
тига оид қоидалар кенгроқ тартибга 
солинган.

Узоқберген ЖАҚСИМУРОТОВ,
Фаррух ЖЎРАЕВ,
Адлия вазирлиги масъул ходимлари

Самарқанд саммитида стратегик 
жиҳатдан яна бир муҳим лойиҳа —  
Термиз — Мозори Шариф — Кобул —  
Пешовар темир йўли қурилиши қўл-
лаб-қувватланди. Мазкур лойиҳанинг 
амалга оширилиши Араб денгизидаги 
Покистон портларига (Гвадар, Қорачи 
ва бошқа) чиқадиган янги ва энг қисқа 
транзит йўлагини шакллантириш 
имконини беради. Бу йўлнинг қу-
рилиши Ўзбекистондан Покистонга 
юк ташишни 35 кундан 3-5 кунгача 
қисқартиради ва нархини 30-35 фоиз-
га камайтиради. Бинобарин, бугунги 

кунда денгизга тўғридан-тўғри чиқиш 
имкони бўлмаган Марказий Осиё дав-
латларининг транспорт харажатлари 
экспорт маҳсулоти таннархининг 70-
80, импортининг эса 60 фоизини таш-
кил этмоқда.

Транспорт вазирлиги маълумотла-
рига кўра, мазкур лойиҳаларнинг амал-
га оширилиши натижасида Марказий 
Осиё давлатлари Шарқ ва Ғарб, Шимол 
ва Жануб давлатлари ўртасида йирик 
логистика хабига ҳамда Буюк ипак йў-
лининг тарихий “юраги”га айланади. 

Минтақа давлатлари энг қисқа ва ар-
зон йўналиш орқали океанларга чиқади, 
давлатларимизнинг транзит салоҳияти 

каррасига ошади. Ўнг минглаб янги иш 
ўринлари яратилади, бу эса ўз навбати-
да, иқтисодиётнинг кескин ривожлани-
шига катта туртки бўлади.

Қайд этиш жоиз, 2022 йил давомида 
Трансафғон  йўлаги орқали юк ташув-
лар ҳажми 2,5 баробарга ошиб, 670 
минг тоннани ташкил этган бўлса, жо-
рий йил якунига қадар бу кўрсаткич 1 
миллион тоннадан ошиши кутилмоқда.

“Хитой — Қирғизистон — Ўзбекис
тон” мультимодал транспорт йўлаги 
орқали ҳам юк ташувларининг кескин 
ошиши давом этмоқда. 2022 йилда 
мазкур транспорт йўлаги орқали юк та-
шувлари ҳажми 7,5 маротабага ошиб, 
Ўзбекистоннинг Осиё-Тинч океани 
минтақаси давлатлари билан юк та-
шувлари умумий ҳажмидаги улуши  
1 фоиздан 13 фоизга етди.

Халқаро экспертлар фикрича, Ўз-
бекистон ташқи савдосининг ярмидан 
кўпи ШҲТ мамлакатлари ҳиссасига 
тўғри келади. Мамлакатимизда ҳозир-
ги кунда улар сармояси иштирокидаги 
7,5 мингдан ортиқ компания фаолият 
юритмоқда.

Президентимиз Самарқандда ШҲТ-
га аъзо давлатлар раҳбарлари кенга-
шининг мажлисидаги нутқида транс-
порт ва коммуникациялар соҳасидаги 
барча истиқболли лойиҳаларни 2023 
йили Ўзбекистонда мазкур ташкилот-
нинг Биринчи транспорт форуми дои
расида муҳокама қилиш таклифини 
илгари сурган эди.

1 ноябрь куни Тошкент шаҳридаги 
“Ўзэкспомарказ”да Шанхай ҳамкорлик 
ташкилотининг мазкур форуми иш бош
лади. Унда ташкилотга аъзо давлатлар 
транспорт вазирлари, вазир ўринбосар-
лари, темир йўл маъмурияти раҳбарла-
ри, транспорт-логистика корхоналари 
вакиллари иштирок этмоқда.

— Форумнинг асосий мақсади таш-
килотга аъзо давлатлар транспорт 
тизимининг ўзаро боғлиқлигини мус
таҳкамлаш, соҳага рақамли технология 

ва инновацияларни жорий этиш, янги 
транспорт йўлакларини ташкил этиш, 
“яшил” транспорт тизимига ўтиш, мам-
лакатларимиз ўртасида юк ва йўловчи 
ташувларини янада енгиллаштириш 
борасида таклифлар ишлаб чиқиш ва 
муаммоларга аниқ ечимлар топишга 
қаратилган, — деди Ўзбекистон Рес
публикаси транспорт вазири Илҳом 
Маҳкамов. — Бугунги кунда Шанхай 
ҳамкорлик ташкилоти — улкан геогра-
фик маконни қамраб олган ва сайёра-
миз аҳолисининг қарийб ярмини бир-
лаштирган йирик минтақавий тузилма 
ҳисобланади. Унинг Хартиясида ҳам-
корликнинг муҳим йўналишларидан 
бири — мавжуд транспорт ва коммуни-
кациялардан самарали фойдаланиш, 
ташкилотга аъзо давлатларнинг тран-
зит салоҳиятини такомиллаштириш-
дан иборатлиги қайд этилган. Ҳозирги 
кунда ташкилотга аъзо ва кузатувчи 
мақомига эга давлатлар томонидан 
бир қатор йирик инфратузилма лойи
ҳалари амалга оширилмоқда.

Ўзбекистонда ҳам кейинги йилларда 
минтақада мавжуд муқобил оптимал 
мультимодал транспорт йўлакларини 
ривожлантириш ва янгиларини яратиш 
бўйича амалий чоралар кўрилмоқда. 
Хусусан, Беларусь — Россия — Ўзбе-
кистон — Афғонистон — Покистон янги 
муқобил мультимодал транспорт йўла-
гини яратиш ташаббуси фаол илгари 
сурилмоқда. Бундан ташқари, айни 
пайтда яна бир йўналиш — “Хитой — 
Қозоғистон — Ўзбекистон — Туркманис
тон — Эрон — Туркия — Европа Итти-
фоқи давлатлари” Жанубий йўналиши 
бўйича юк ташишни ривожлантириш, 
ҳамкорликни фаоллаштириш бўйича 
ишлар олиб борилмоқда. 

Ҳозирда дунёнинг турли нуқтала-
рида давом этаётган можаролар юк 
оқимлари ва етказиб бериш логистика 
занжирини издан чиқариб, озиқ-овқат 
ва энергетика хавфсизлигини таъмин-
лаш борасидаги муаммоларни янада 

кескинлаштирмоқда. Бундай мурак-
каб шароитда бир ҳақиқат аниқ: ҳеч 
бир давлат ёлғиз ҳолда ушбу глобал 
хавф-хатарларни четлаб ўтиш ёки бар-
тараф этишга қодир эмас.

Жараёнлар ўзаро 
чамбарчас боғланган 
шароитда Шанхай 
ҳамкорлик ташкилотига 
аъзо давлатларнинг 
транспорт ва 
логистика соҳасидаги 
муаммоларини ҳал 
этишнинг ягона 
йўли — конструктив 
мулоқот ҳамда ҳар 
бир тарафнинг 
манфаатларини 
ҳисобга олиш ва ҳурмат 
қилишга асосланган кўп 
томонлама ҳамкорлик 
ҳисобланади.

— Шу муносабат билан ташкилотга 
аъзо давлатларнинг жаҳон транспорт 
бозорида рақобатбардошлигини оши-
риш учун комплекс чора-тадбирларни 
амалга ошириш талаб этилади, — 
деди Илҳом Маҳкамов. — Бунинг учун, 
энг аввало, Шанхай ҳамкорлик ташки-
лотининг транспорт форумини анъана-
вий тарзда ҳар йили ўтказиш ва унда 
нафақат соҳа вазирларининг учрашу-
ви, балки бизнес вакилларининг ҳам 
ўзаро мулоқотини йўлга қўйиш зарур.

Иккинчидан, янги муқобил транс-
порт йўлакларини ҳамкорликда таш-
кил этиш, соҳада стандартларни уй-
ғунлаштириш, мослашувчан тариф 
сиёсатини қўллаш, учинчидан, транс-
порт артериялари бўйлаб ҳамда че-
гарадош ҳудудларда йирик мультимо-
дал логистика марказларини қуриш, 
тўртинчидан, чегара назорат-ўтказиш 
пунктларида иш тартибини 24/7 фор-
матда ташкил этиш ҳамда виза бериш 

жараёнини соддалаштириш, бешинчи-
дан, рақамли технологиялар ва интел-
лектуал транспорт тизимларини кенг 
жорий этиш ҳамда логистика соҳасида 
илғор тажриба алмашиш лозим. 

Мазкур таклифларни амалга оши-
риш учун ташкилотга аъзо давлатлар-
нинг транспорт сиёсатига мутасадди 
давлат идоралари ўртасида доимий 
ишловчи Ишчи гуруҳни шакллантириш 
ва унинг вазифаларини белгилашни 
таклиф этамиз.

Анжуман доирасида “Беларусь — 
Россия — Қозоғистон — Ўзбекистон 
— Афғонистон — Покистон” халқа-
ро транспорт йўлагини яратиш ва 
ривожлантириш бўйича англашув ме-
морандуми, “Россия — Каспий ден-
гизи — Туркманистон — Ўзбекистон —  
Қирғизистон” халқаро транспорт йўла-
гини шакллантириш ва тараққий этти-
риш бўйича ўзаро англашув меморан-
думи имзоланди.

Бугун форум доирасида Иқтисодий 
ҳамкорлик ташкилотига аъзо давлат-
лар транспорт вазирларининг 12-уч-
рашуви ўтказилади. Унда савдо ва 
транспорт коммуникациялари соҳа-
сида минтақавий алоқаларни ривож
лантириш ва ўзаро ҳамкорликни кен-
гайтириш ҳамда мустаҳкамлаш каби 
масалалар муҳокама этилади. 

Шунингдек, “Ўзэкспомарказ”да 
“Aviation & Logistics Forum — 2023” 
халқаро форуми ва “Trans Logistica 
Uzbekistan — 2023” кўргазмаси ҳам да-
вом этмоқда. Бу йилги кўргазмада 15 
мамлакатдан 60 дан ортиқ компания 
иштирок этяпти. Павильонларда ҳаво, 
автомобиль, денгиз, мультимодал 
транспорт, ҳаво кемалари ва электро-
возларга хизмат кўрсатиш, транспорт 
соҳаларида кенг кўламли технология-
лар, уларга доир маҳсулотлар билан 
танишиш мумкин. 

Абдурауф ҚОРЖОВОВ,
иқтисодий шарҳловчи

Халқаро анжуман

Ш²Т БИРИНЧИ ТРАНСПОРТ ФОРУМИ
сер¿ирра ³амкорликнинг исти¿болли лойи³алари му³окама марказида

Президентимиз Самарқандда ШҲТга аъзо 
давлатлар раҳбарлари кенгашининг 
мажлисидаги нутқида транспорт ва 
коммуникациялар соҳасидаги барча 
истиқболли лойиҳаларни 2023 йили 
Ўзбекистонда мазкур ташкилотнинг 
Биринчи транспорт форуми доирасида 
муҳокама қилиш таклифини илгари 
сурган эди.



Бошланиши 1-бетда

Давр нафаси 2023 йил 2 ноябрь, 228-сон 3
Янги Ўзбекистон руҳи

ҳам айттиради-да. Мустамлака босқичи-
мизда “марказ”га сажда қилган бўлсак, 
энди четдан ким сийлаб чақирса, ўшани 
дуо қилишга ўтганимиз, мазкур аянчли 
аҳволимиз асоратларининг салбий таъ-
сири бугун ҳам жиддийлигини тан оли-
шимиз керак...

Шу маънода, янги Ўзбекистонга хос 
бўлган сифатлардан бири ҳам олимла-
римизнинг қадр-қиммати юксалтирилиб, 
илм аҳлининг фақат ижод билан машғул 
бўлиши учун барча шарт-шароитлар 
яратиб берилгани билан боғлиқлигини 
баралла айтишдан ҳеч қачон чарчамас-
лигимиз керак! Айнан сўнгги йилларда 
олимларимиз даромади уч марта ва кес
кин оширилди. Бугун институтимизда бир 
иш ўрнининг 0,5 улушида ишлаётган ма-
гистрларнинг бир йиллик соф даромади 
магистратура тўловининг икки йиллигини 
қоплашга етиб, қолганига шу кунларда 
Истанбулга бир ҳафталик саёҳатга бо-
риб келса бўладиган даражада эканини 
барча билиши ва қадрлаши керак! 

Илмий салоҳияти юқори, яратиб бе-
рилган имконлардан унумли фойдалана-
ётган, қўшимча лойиҳаларда қатнашиб, 
таълим тизимига тортилган ишчан ходим-
ларимиз орасида долларда ҳисоблаганда, 
ойига минг, бир ярим минг, икки мингдан 
ортиқ даромад топаётганлари ҳам борли-
ги яқин-яқингача тушга ҳам кирган эмас. 
Олий таълим, фан ва инновациялар ва-
зирлиги томонидан ажратилаётган турли 
манбалар, инстутимиз ҳисобидан чет эл-
ларда малака ошириш, кутубхона ва ар-
хивларда ишлаш, илмий йиғинларда қат-
нашиш имконига эга ходимларимиз сони 
йилдан-йилга ошиб бормоқда. Ҳомийла-
римиз қўллашлари билан ўзимиз лозим 
топган хорижлик олимларни юртимизга 
чорлаб, келиб-кетмоғи, турмоқ-емоғини 
қоплашни ҳам эплаяпмиз.

Илмий муассасаларни моддий жиҳат-
дан ҳар томонлама қўллаб-қувватлашга 
қаратилган давлат сиёсати натижасида 
олимларимиз чет элликлар олдида тили 
қисиқликдан қутулганини қанча урғу-
ласак, шунча оз. 11-Осиё тадқиқотла-
ри учрашуви ўтказилган Кадиз шаҳри-
га бориб-келиш ва шу баҳона Туркия, 
Испания ҳамда Италиянинг бир қатор 
шаҳарларида бўлиб, у ерлик ректорлар, 
олимлар, ноширлар, журналчилар билан 
шахсан учрашиш, уларда бор ва тарихи-
мизни тўлақонли ёритишимиз учун зарур 
манбалар бўйича илмий ҳамкорликни 
йўлга қўйиш, мутахассислар тайёрлаш, 
тарғибот масалалари юзасидан бирлам-
чи келишиш, архив ва музейлари билан 
танишишни ўз ичига олган ўн олти кунлик 
илмий сафар харажатларини кўтаришга 
бугун институтимиз қодирлигининг ўзиёқ 
мамлакатимизда илм-фанга кўрсатила-
ётган ғамхўрликнинг ёрқин далилидир.

Сафаримиз давомида давлатимиз 
раҳбарининг, “бизнинг ота-боболари-
миз ҳеч кимга эргашган эмаслар, бал-
ки эргаштирганлар — биз эргашувчи 
эмас, эргаштирувчи халқмиз”, сўзла-
рини кўп марта эслашга тўғри келганини 
ҳам урғулаган бўлардик. 

Гап шундаки, биз Пиреней дея ўр-
ганиб қолганимиз, аслида эса Иберика 
(Iberica) аталмиш яриморолнинг Андалус 
ўлароқ таниқли ва бутун бошли жанубий 
бўлаги 711-1492 йиллари, яъни сал-
кам саккиз юз йил мусулмон сулолалар 
бошқарувида бўлган ва, демак, Шарқ, 
айниқса, Биринчи ва Иккинчи Уйғониш 
даврлари илмий-маданий ютуқларини 
тўла ўзлаштиришга эришган. Бу бора-
да Тўледў (Toledo) тилмочлик мактаби 
алоҳида ўрин тутганини мутахассислар 
яхши билади. Атамасининг келиб чиқи-
ши арабчада булоқ, ирмоқни билдирувчи 
“мажра” (مجري) сўзи билан ҳам боғлана-
диган Мадриднинг жануби-ғарбида ўр-
нашган Тўледў вилояти ва шаҳри ҳам 
мусулмонлар қўл остида эди. 1085 йили 
уни эгаллаган испанлар ушбу ҳудудда 
сақланаётган, араб тилида битилган юз 
минглаб қўлёзма китобларнинг соҳибига 
ҳам айланган. Улар орасида ўзбекнинг 
улуғлари — Муҳаммад Хоразмий, Аҳ-
мад Фарғоний, Абу Наср Форобий, Ибн 
Синонинг ҳам шоҳ асарлари бўлгани 
жуда яхши маълум. Ўзларига бутунлай 
нотаниш саналган, математика, астроно-
мия, тиббиёт, фалсафага оид бундай бе-
баҳо меросга дуч келган европаликлар 
уларни лотин ва эски испан тилларига 
ўгиришни бошлаб юборган. Шу тариқа, 

у ердан Европага ўнлик  
саноқ тизими, алгебра, алгоритм, осмон 
жисмлари, тиббиёт ва фалсафа бўйича 
энг илғор кашфиётлар, таълимотлар, 
назариялар, қўлланмалар тарқала бош
лаган, кейинги беш-олти юз йил ичида 
қитъа университетларининг минглаб 
ёшлари айнан бизнинг улуғ боболари-
мизга эргашиб, пишиб, ўз мамлакатлари 
илм-фан пойдеворини яратиб борган.

Андалус ўлкасининг тезгина ва катта 
кўламда кўзга ташланадиган яна бир 
жиҳати унинг ҳам тарихий, ҳам замона-
вий меъморчилигига Шарқнинг ўта кучли 
таъсири бўлгани ва бугун ҳам борлиги 
билан боғлиқ. Бутун дунёдан келган ва 
маҳаллий сайёҳларни ўзига тортадиган 
энг асосий ёдгорликлар айнан мусулмон 
ҳукмдорларининг қўрғонлари, саройла-
ри, боғлари ҳамда масжидларидир. Энг 
эътиборлиси, уларнинг безакларида 
Самарқанд, Бухоро, Хива, Қўқон тари-
хий ёдгорликларига хос ҳандасавий ва 
исломий нақшлар, бўёқлар, устачилик 
ишлари чексиз учрайди. Шунинг учун 
ҳам бўлса керак, уларни қизиқиш билан 
томоша қилдик, аниқроғи, ўргандик, би-
роқ ҳайратга тушганимиз йўқ. 

Барселона, Рим, Милан ҳам оғзимиз-
ни очириб, сўлагимизни оқизолмади, 

дея оламиз. Колизей, Рим харобала-
ри, Саграда Фамилийа, Дуўмў  тарихий 
черковлари, кўприклари ҳам лол қолди-
ролмади. Негаки, қанчалар маҳобатли 
бўлмасин, уларда бизнинг тарихий ёд-
горлигу мажмуаларимиздагидек гўзал-
лик ва дид, маҳорат ва уйғунликни кўр-
мадик. Шунда ўтган йили Истанбулдаги 
Тўпқопи саройига кириб бораётганимиз-
да туркиялик бир ҳамкасбимизнинг бу 
ер барибир Самарқанд, Бухоро, Хива 
ва Кешдаги ёдгорликларга тенг келол-

майди, дегани каминанинг 
кўнгли учунгина бўлма-
ганини эсладик. Бироқ 
бир нарсага тан бердик.

Аввало, ҳар кимнинг ўз юрти, тари-
хи, маданияти, дини — борлиғию меро-
си ўзига азиз! Туркия, Испания, Италия 
халқлари ҳам бундан мустасно эмас. 
Уларнинг аждодлари, чиндан ҳам, кўз-
кўз қилса арзигулик тарихий-маданий 
бисот қолдирган. Ушбу бой ва ранг-ба-
ранг бисот кўз қорачиғидек асраб-авай-
ланаётганини ҳам кўрдик. Энг асосий-
си, улар уни ўта юксак, ҳар томонлама 
пишитилган маҳорат ва пардоз билан 
бутун дунёга кўрсата олмоқда! Уларнинг 
биздан бирдан-бир устунлиги ҳам мана 
шундалигига гувоҳ бўлдик.

Масалан, Рим салтанати асосчиси 
Октавиан Август (милоддан олдинги 63 
— милодий 14 йиллар) яшаган, сувоқла-
ри тўкилиб кетган, айримларидагина 
жиндеккина рангли нималардир сақла-
ниб қолган, атайин ярим қоронғулик ту-
сини бериш орқали салобати бўрттирил-
ган, турли тўсиқларию тақиқли ёзувлари 
борлиги билан одамдаги қизиқишни ку-
чайтирадиган бир неча хонани кўриш 
учун яхшигина ақча тўлашга тўғри келди. 

Шу ўринда, ҳақли савол туғилади: 
Туркия, Испания, Италияда шахсан кўр-

ганимиз — археология ва меъморчилик 
тарихий ёдгорликларига келаётган одам-
ларнинг кети узилмаслигининг бош саба-
би нимада? Бунга жавобни йиғилишда 
лўндагина қилиб айтилган мана бу сўз-
лардан топамиз: биз бор тарихимиз-
ни ҳам кўрсата олмаяпмиз, сайёҳлик 
бўйича бутун дунёга жар солишимиз 
керак, сайёҳлик ишининг билимдон-
лари бўлган олий даражадаги мута-
хассисларни тайёрлашимиз лозим!

Чиндан ҳам, буюк тарихимиз, тенгсиз 
маданиятимиз, оламшумул кашфиётла-
римиз бўла туриб, уларни бутун оламга 
тўлақонли кўрсата олмаётганимиз бор 
гап! Шу маънода, сўз кетаётган тадбирда 
Сурхондарёдаги буддавийлик ёдгорлик
ларига Шарқий ва Жануби-шарқий Осиё 
мамлакатлари аҳлини жалб этиш маса-
ласи кўндаланг қўйилганини ҳар жиҳат-
дан қўллаймиз. Негаки, биринчидан, 
буддавийлик Сурхон воҳасига мазкур 
дин асосчиси Будда (милоддан олдинги 
563-483) давридаёқ кириб келгани ва илк 
ибодатхона ҳам ўша кезлари қурилгани 
маълум. I-V асрларда ҳукмронлик қилган 
кушонийлар (ўғузлар) даврида будда-
вийлик Туронда кенг кўламда тарқала 
бошлаб, Буюк ипак йўли орқали Хитой, 
Япония ва Корея ярим оролигача етиб 
борган. Буни тасдиқловчи ёдгорликлар 
Сурхон воҳасида етарли. Энг муҳими, 
бутун тарихи ичида умумбуддавийлик 
йиғинлари бор-йўғи олти марта — ми-
лоддан олдинги V, IV, III асрлар, милодий 
II аср бошлари, 1871, 1954-1956 йилла-
ри ўтказилгани ва уларнинг тўртинчиси 
(тахминан 110 йили) буюк ҳукмдорла-
римиздан саналмиш Канишка (103-125) 
даврида уюштирилганига оид тарихий 

далил тарғибот ишларида ўта қўл кели-
шига шубҳа қилмаймиз. Агар ҳозирда 
буддага сиғинадиганлар бутун дунёда 
камида 500 миллион кишини ташкил 
этиб, уларнинг кўпчилиги зикр этилган 
минтақаларда яшашидан ташқари, Ши-
молий Америкада 4 миллионга, Евро-
пада 2 миллионга яқин буддавийчилар 
борлиги кўзда тутилса, юқорида урғу бе-
рилган йўналишнинг аҳамиятию қиммати 
янада ойдинлашади.

Шу муносабат билан бир гапнинг хо-
наси келиб қолди. Коронавирус тарқали-
шидан олдин ташқи сайёҳликдан камида 
130 миллиард даромад топган Хитойда 
археология соҳаси иқтисодиёт учун жуда 
катта фойда келтиради. Археологлар 
қўлга киритган ҳар бир ютуқ ҳақида бутун 
дунёга жар солиш орқали миллионлаб 
чет элликларни чорлаш, ёдгорликлар 
атрофида хизмат кўрсатиш тизимини 
яратишда хитойликларга тан бериш ке-
рак. Дунёга машҳур “Ҳайкалчалар қўши-
ни” ёдгорлигининг ўзига ҳар йили 5 мил-
лион сайёҳ келиб-кетади. 

Кекса Турон — Туркистон юраги бўл-
миш юртимиз тупроқлари остида беш 
мингга яқин археология ёдгорлиги бор. 
Бироқ уларнинг жуда озчилиги ўрганил-
ган, холос. Агар биз бу борадаги изла-
нишларни мақсадга мувофиқ йўлга қўя 
олсак, натижаларимиз бошқаларники-
дан кам бўлмаслиги аниқ. Бундай ишонч 
билдиришимизга барча асослар етарли.

Йиғилишда сайёҳликни ривожланти-
ришда 3000 йиллик тарихга эга миллий 
давлатчилигимиз, бой маданиятимиз им-
конларини тўлиқ ишга солишга алоҳида 
урғу берилар экан, яқин йилларда “Шарқ 
тароналари”ни Ахсикентда ўтказиш ре-
жаси шунчаки билдирилмади, деб ўй-
лаймиз. Фарғона водийсининг кўп асрлик 
маркази бўлиб келган, Буюк ипак йўли-
да жойлашган ушбу шаҳарни ўрганиш 
сўнгги йиллардагина тизимли равишда 
йўлга қўйилгани, 2018 йили у ерда “Очиқ 
осмон остида музей” ташкил этилгани-
дан яхши хабардормиз. Шу билан бирга, 
бу ерда халқаро миқёсда тан олинган 
“Шарқ тароналари”ни ўтказиш ғояси ҳеч 
кимнинг фикрига келмаганини очиқ айти-
шимиз керак. Демак, бу ишни ҳам қилсак 
бўлар экан! Қолаверса, халқаро тажриба 
ҳам йўқ эмас.

Туркиялик қардошларимиз қадимги 
шаҳар — машҳур Эфес харобаларида 
сақланиб қолган театр майдонида бу йил 
Опера ва балет халқаро байрамининг 
еттинчисини ўтказди. Жаҳоннинг жуда 
кўплаб юртлари каттаю кичигининг мил-
лионлаб юракларини эгаллаган Френк 
Синатра, Стинг, Мерайя Кери, Шакира, 
Scorpions, Red Hot Chili Peppers учун 
Миср эҳромлари орасида қурилган саҳ-
на шунчаки бериб қўйилган эмас, албат-
та. Бу каби тадбирлардан муддао ойдек 
равшан: шу йўл билан мамлакатга одам 
чақирадилар — сайёҳларни чорлайди-
лар. Шу маънода, Мисрнинг 2022 йилги 
экспортида пахта толаси 607 миллион 
доллар ва кийим-кечак 2,1 миллиард 
долларни ташкил этгани ҳолда, Сувон 
канали 7,9 миллиард доллар, сайёҳ-
лик эса 13 миллиард доллар даромад 
келтиргани бир сидра таҳлилланса, 
одамларимиз турмуши, миллатимиз юк-
салишининг моддий негизи — миллий 
иқтисодиётимиз табиатини тубдан ўзгар-
тиришга қаратилган давлат сиёсати мағ-
зини чақсак бўлади.

Демак, йиғилишда сайёҳлик ва пахта-
чиликдан топиладиган миллий даромад 
солиштирилиб, чуқур таҳлил этилиб, 
айниқса, сайёҳликдан яқин йилларнинг 
ўзида 3-4 миллиард доллар топишимиз 
мумкинлиги, бунинг учун дунёдаги кес
кин рақобат шароитида ҳар бир сайёҳ 
учун курашишимиз кераклиги ҳақида бе-
жизга айтилгани йўқ.

Қонунчилик палатасининг сайёҳлик 
масалалари билан ҳам шуғулланади-
ган қўмитасида кечган ўн беш йиллик 
фаолиятимизда бир рақам йилдан-йил-
га кўчиб ўтаверарди — юртимизга чет 
элликлар оқимини 1 миллионга етказиш. 
Газ, сув, чироқ, йўл, меҳмонхона, ошхо-
на, совға-салом тайёрлайдиган ишлаб 
чиқариш бўлмаса, энг асосийси, давлат-
га кириш эшиклари тақа-тақ ёпиқ бўлса, 

энг яқин мижозла-
римиз — қўшниларимиз билан юз 

кўрмас бўлсак, иши юришган ишбилар-
моннинг мулки ҳам, чўнтагидаги пули ҳам 
қоқиб олинса, мазкур маррага етишиш 
мумкинми, деган саволни берадиган 
марднинг ўзи топилмасди. Барака топ-
гурлар, озгина енгиллик бериб, шароит 
яратайлик, сайёҳлик пахтадан неча мар-
та кўп даромад беради, деган одам “сиё-
сат”га қарши чиққан билан тенг бўларди...

2016 йили пахта толаси ҳамда ундан 
ишланган тайёр маҳсулотларни сотиш-
дан 916 миллион доллар топилгани ҳол-
да, 2022 йили тўқимачилик маҳсулотла-
ри экспорти 3,2 миллиард долларга тенг 
бўлганининг аҳамиятини одамларимизга 
кўпроқ тушунтиришимиз керак. Пахта 
толасини экспорт қилишни тўхтатиб, 
уни импорт қилувчи давлатга айлан-
ганимизнинг тарихий қимматини эса 
ҳеч нарса билан ўлчаб бўлмаслиги 
ҳақида қанча бонг урсак, шунча кам-
лик қилади.

2016 йилга келиб, яъни йигирма беш 
йил деганда, чет эллик сайёҳларнинг 
сонини аранг 1,3 миллионга етказолдик. 
Ўшанда 3 та давлат фуқароларигина 
Ўзбекистонга визасиз кира олган. 2023 
йили хориждан 7 миллион сайёҳ келиши-
га эришилмоқда. 2024 йилги мўлжал —  
10 миллионлик кўрсаткич бундан ўн йил 
бурун ақлга сиғмаслиги турган гап эди. 
Бугун салкам 100 та давлат фуқарола-
ри юртимизга визасиз келиш имконига 
эга. 2023 йилнинг 9 ойида сайёҳликдан 
олинган даромад 1 миллиард 720 мил
лион  долларни ташкил этмоқда. 

2030 йилга бориб, чет эллик сайёҳлар 
сонини 15 миллион, ички сайёҳлик оқи-
мини эса 25 миллионга етказиш режаси-
ни бемалол бажарса бўлишига эса энди 
ҳеч кимда шубҳа йўқлигига ишонамиз. 
Биргина ўзимиз эмас, халқаро майдон-
да сайёҳлик мурватларини ишлатади-
ганлар ҳам бунга инонмоқда. Бўлмаса, 
бутун дунё сайёҳлигининг бош-қошида 
турган  Жаҳон сайёҳлик ташкилоти Бош 
ассамблеяси ўзининг 25-йиғилишини Ўз-
бекистонда ўтказмасди, 100 дан ошиқ 
давлатдан асосан, вазирлар ва ўринбо-
сарлари, 120 дан ортиқ хорижий сармоя
дорлар ва 600 та миллий ширкатлари-
миз Самарқандга ошиқмасди.

Сўнгги йилларда миллий сайёҳлик 
бозоримизга Radisson, Wyndham, Hilton, 
Hyatt Regency, Ramada, Mövenpick, 
Mercure, Courtyard by Marriott, Minyoun, 
InterContinental Hotels Group ва Accor 
сингари оламга машҳур, “қўй сўйиб 
чақирсанг” келмайдиган халқаро ка-
зо-казолар росмана кириб келаётгани 
ҳам бежиз эмас. Ҳар бир сентнинг қа-
дрини биладиган, ўз манфаати учун 
тегишли сиёсий, ҳуқуқий, иқтисодий, 
ижтимоий шароитни кўрмаса, энг муҳи-
ми, сармоя киритадиган юртда тинчлик-
хотиржамлик муҳити кафолатланганига 
ишонмаса, бир қадам ҳам қўймайдиган 
бу каби ишбилармону ширкатлар янги 
Ўзбекистоннинг ипидан игнасигача 
ўргангани ва ўрганаётгани, шубҳасиз-
дир. Бошқача айтганда, мамлакати-
мизда амалга оширилаётган тарихий 
ўзгаришлар, ҳар соҳада эришилаётган 
ютуқлардан, инқилобий ўзгаришлар 
ортга қайтмаслигидан улар жуда яхши 
хабардор. Шунинг учун ҳам, улар ўз-
беклар ўлкасига интилмоқда.

Йиғилишда пахта мавзуси бутунлай 
кўтарилмади, деёлмаймиз. Кўтарилди. 
Тадбирга “Indorama Corporation” компа-
нияси асосчиси ва раиси Шри Пракаш 
Лохия билан музокаралардан кейин ки-
риб келган Президентимиз сингапурлик 
ушбу йирик ишбилармон билан гекта-
рига 70 центнер ҳосил берадиган пахта 
навларини яратиш ҳақида ҳам келишиб 
олинганини таъкидлади. 2016 йили ўр-
тача ҳосилдорлик 26,1 центнерга етгани 
ва мазкур “марра”га ҳосилдорлиги юқори 
саналган, Американинг “sea island” пах-
та нави Туркистонга олиб келиб экила 
бошлагандан 150 йил ўтиб эришилгани, 
бу йил эса, яъни қандайдир етти йилда 
ўртача ҳосилдорлик 40 центнерга етка-
зилаётгани кўзда тутилса, “вақтни — 
имкониятга, имкониятни — ютуққа, 
ютуқни тараққиёт пойдеворига айлан-
тира оладиган халқ — буюк халқдир” 
тенгламаси ўз натижаларини бераётгани 
аёнлашади-қолади.

Азамат ЗИЁ, 
ФА Тарих институти 
директори, тарих фанлари 
доктори, профессор

БУЮК ХАЛ£ ТЕНГЛАМАСИ

буюк тарихимиз, тенгсиз маданиятимиз, оламшумул 
кашфиётларимиз бўла туриб, уларни бутун оламга 
тўлақонли кўрсата олмаётганимиз бор гап! Шу 
маънода, сўз кетаётган тадбирда Сурхондарёдаги 
буддавийлик ёдгорликларига Шарқий ва Жануби-
шарқий Осиё мамлакатлари аҳлини жалб этиш 
масаласи кўндаланг қўйилганини ҳар жиҳатдан 
қўллаймиз. Негаки, биринчидан, буддавийлик Сурхон 
воҳасига мазкур дин асосчиси Будда (милоддан 
олдинги 563-483) давридаёқ кириб келгани ва илк 
ибодатхона ҳам ўша кезлари қурилгани маълум.

Агар шундан кейин — октябрь ойи-
нинг охиригача юз берган муҳим воқеа-
лар — давлатимиз раҳбарининг Бишкек 
ва Пекин сафарлари, Самарқанддаги 
йирик халқаро тадбирдаги қатнашуви, 
Тошкентда қурилиш ва ободончилик 
ишлари билан танишиш, “Яшил макон” 
лойиҳасининг галдаги мавсумини бош
лаб бериш билан боғлиқлиги, айниқса, 
шуҳрати “энг кўп пахта бериши” билан 
ўлчаб келинган Қашқадарё вилоятига 
ташрифи чоғида пахта йиғим-терими 
мавзуси тилга олиниши у ёқда турсин, 
ҳатто эсланмагани кўзда тутилса, мил-
латимиз туриш-турмушидаги чиндан ҳам 
кескин сифат ўзгаришларнинг аҳамияти 
янада ойдинлашади, албатта.

Янги Ўзбекистон бошқа кўпчилик қа-
тори узоқ йиллар чет элга чиқишдан 
мосуво бўлиб келган камина учун ҳам 
ўзга юртларга бориш, ҳамкасблар билан 
учрашиш, дунёни кўриш бахтини берди, 
десак ошириб юбормаган бўламиз. Ке
йинги йилларда жаҳоннинг қатор илмий, 
таълим ва маданият муассасалари би-
лан изчил ҳамкорлик ўрнатаётган инсти-
тутимиз олдида турган вазифалардан 
бири хорижий давлатларда сақланаёт-
ган, халқимиз ўтмишига оид бирламчи 
манбаларни топиш, ўрганиш ва илмий 
муомалага киритишдан иборатдир. Бу 
ҳақида сўз кетганда, одатда Эрон, Тур-
кия, Ҳиндистон, Покистон, Афғонистон, 
араб давлатлари, Буюк Британия, Фран-
циянинг бу борадаги имконлари кўз ўн-
гимизга келишига ўрганиб қолганмиз. 
Ҳолбуки, Хитой, Мўғулистон, Япония, 
Испания, Италияда ҳам бизга тегишли 
манбалар борлигига ҳеч қачон шубҳа 
бўлган эмас. Бироқ у ерларга етиб бо-
риш ушалмас орзу бўлиб қолаверган.

Испания ташқи ишлар вазирлиги қо-
шидаги Осиёни тадқиқ этиш ташкилоти 
(Casa Asia) ва Кадиз университети томо-
нидан шу йилнинг 22 сентябрида уюшти-
рилган 11-Осиё тадқиқотлари учрашуви-
га таклифга кўра, Руи Гонсалес Клавихо 
юртига отландик. Бугун ҳеч кимда саво-
лу ҳайронлик туғдирмайдиган, оддийлик 
касб этиб улгурган ушбу ҳолат баҳона 
кечаги кунимиз ҳақиқатларидан бирига 
тўхталмасдан ўтолмаймиз. 

Пахта азиз, олиму ўқитувчи хор бўл-
ган ўтмиш дамлар ва давримизни энди-
ликда биров ёдга олса олади, бўлмаса, 
йўқ. Билиб-билмасдан, масала моҳияти-
ни тушуниб-тушунмасдан илмий фаоли-
ятни “грант” тизимига “ўтказиб” қўйиш-
нинг аянчли оқибатларига ҳалигача баҳо 
берганимиз йўқ. Иккитагина мисол билан 
чекланамиз. Битта “грант” доирасидаги 
битта иш ўрнига бир неча киши илиниб 
олиб, кун кўришга мажбур бўлгани энди 
чўпчакдек туюлади. Бироқ ўша кезлари 
олимнинг 0,15 улушда ишлашидек шар-
мандачилик ҳеч кимни ажаблантирган 
эмас. Бўлмаса “прописка” ололмаган, 
ижтимоий хизматлардан фойдаланол-
маган, боласини боғча ёки мактабга бе-
ролмаган, шифокорга кўрсатолмаган.

Чет элларга илмий сафарларни айт
маса ҳам бўлади. Ташқаридан кел-
ган таклифларнинг қанчаси “юқори ва 
тегишли ташкилотлар”дан ўтмагани 
боис, хорижга чиқиш ҳар кимга ҳам на-
сиб этавермайдиган ютуқ саналарди. Бу 
борада омади чопганларнинг кўпчилиги 
эса таклиф этувчининг “қўли”га қараб 
қолганини ҳам, бунинг оқибатларини ҳам 
яширмаслигимиз керак. Пулини тўла-
гандан кейин ашуласини 



Бугунги кунда ички истеъмол бозоридаги нархлар 
статистикасини такомиллаштириш, илғор хорижий 
тажрибаларни ва замонавий ахборот-коммуникация 
технологияларини кенг татбиқ этишга ҳам алоҳида 
эътибор қаратиб келиняпти. Натижада инфляцияни 
ҳисоблаш жараёни автоматлаштирилди, статистик 
маълумотларнинг холислиги ва юқори сифатини 
таъминлашга эришилди. 

Орамиздаги одамлар

Ҳақиқатан, олмос улкан дарахтнинг 
шохидан топилибди. Дарёдаги нур қим-
матбаҳо тошнинг сувдаги акси экани 
маълум бўлибди. Шунда шоҳ бутун 
мамлакатдаги кексаларга иззат-эҳтиром 
кўрсатиш, маслаҳатларига қулоқ қоқмай 
амал қилишни буюрган экан...

Дарҳақиқат, доно отахону онахонла-
ри бор уй “париси бор даргоҳ” деб таъ-
рифланган. Кексалари бор оилаларда 
тинчлик, осудалик, муросаи мадора 
бўлиши, бобо-буви тарбиясини кўрган 
ёшларнинг одоби ва тутуми яхшироқ эка-
ни исбот топиб келаётган ҳақиқат. 

Мамлакатимизда инфляциянинг асо-
сий кўрсаткичларидан бири ҳисобланган 
истеъмол нархлари индексини шакллан-
тириш ана шундай йўналишлар сирасига 
киради. Бунда илғор хорижий тажриба-
ларни ўрганиш, энг янги таснифлагичлар 
ва замонавий технологиялардан фойда-
ланиш муҳим аҳамиятга эга. Жумладан, 
охирги 7 йилликда илғор хорижий тажри-
бани ўрганган ҳолда, халқаро эксперт-
ларнинг кўмаги ва тавсиялари асосида 
истеъмол нархлари индекси кузатувла-
рини ташкил этиш ва ҳисоб-китобларини 
амалга ошириш бўйича услубий низом 
янгиланди.

Хусусан, Президентимизнинг 2017 йил 
31 июлдаги “Ўзбекистон Республикаси 
Давлат статистика қўмитаси фаолияти-
ни такомиллаштириш чора-тадбирлари 
тўғрисида”ги қарорида белгиланган ва-
зифаларга мувофиқ, истеъмол нархлари 
индекси кузатувларини ташкил этиш ва 
ҳисоб-китобларни амалга ошириш бў
йича услубий низом халқаро амалиёт 
ва стандартларни ўрганган ҳолда тўлиқ 
қайта кўриб чиқилди ва амалиётга жорий 
қилинди.

Давлатимиз раҳбарининг 2019 йил  
4 апрелдаги “Давлат бошқарувининг 
очиқлиги ва шаффофлигини таъминлаш 
ҳамда мамлакатнинг статистика салоҳия
тини ошириш юзасидан қўшимча чора-
тадбирлар тўғрисида”ги қарорига асосан, 
нархлар статистикаси бўйича эълон қи-
линадиган таҳлилий маълумотлар тар-
киби кенгайтирилди. Истеъмол нархлари 
индекси ҳисоб-китобларида фойдалани-
ладиган товар ва хизматларнинг салмоқ 
вазнлари кўрсаткичлари илк бора Ста-
тистика агентлиги расмий веб-сайтининг 
“Очиқ маълумотлар” саҳифасида ҳамда 
“Open data” очиқ маълумотлар порталида 
эълон қилина бошланди.

Шу йили истеъмол нархлари индекси 
кузатувларини ташкил этиш ва ҳисоб-ки-
тобларни амалга ошириш бўйича услубий 
низомга ўзгартириш ва қўшимчалар ки-
ритилди. 2020 йилдан истеъмол нархла-
ри индекси кузатувларининг товарлар ва 
хизматлар рўйхати 510 тагача кенгайти-
рилди ҳамда тўлиқ жаҳон стандартлари-
га мос келадиган товар ва хизмат(тариф)
ларнинг нархларини ҳисоблашда ўртача 
геометрик услуб жорий этилди. 

Таҳлил ва тажриба

Президентимизнинг 2020 йил 3 ав-
густдаги “Ўзбекистон Республикасининг 
миллий статистика тизимини янада та-
комиллаштириш ва ривожлантириш 
чора-тадбирлари тўғрисида”ги қарори 
билан тасдиқланган 2020-2025 йиллар-
да мамлакатимиз статистикасини ри-
вожлантиришнинг миллий стратегияси 
ҳамда уни амалга ошириш бўйича “Йўл 
харитаси”нинг ижросини таъминлаш мақ-
садида 2021 йилдан бошлаб Статистика 
агентлиги МДҲга аъзо давлатлар ора-
сида биринчилардан бўлиб, истеъмол 
нархлари индекси кузатувларига Хал
қаро валюта жамғармаси (ХВЖ) томони-
дан тавсия этилган “Мақсадлар бўйича 
шахсий истеъмол таснифлагичи — 2018” 
талабларини жорий қилди. Бу, ўз навба-
тида, нархлари кузатиладиган товарлар 
ва хизматлар таснифлагичини халқаро 
стандартларга тўлиқ мувофиқлаштириш 
имконини берди.

Натижада истеъмол нархлари индек-
си кузатувларини ташкил этиш ва ҳи-
соб-китобларни амалга ошириш бўйича 
услубият янада такомиллаштирилиб, 
2021 йилда истеъмол нархларини куза-
тиш ва унинг индексини ҳисоблаш учун 
танлаб олинган 510 та товар ва хизмат-
лар 13 та йирик бўлимга гуруҳланди. 
Мазкур гуруҳлаш мамлакатимиз кўрсат-
кичларини таркибий жиҳатдан дунёнинг 
ривожланган давлатлари мос кўрсат-
кичлари билан солиштириш имконини 
яратди.

Шунингдек, ХВЖ техник кўмак миссия-
си билан ҳамкорликда Ўзбекистонда қўл-
ланилаётган истеъмол нархлари кузатув-
ларини ўтказиш амалиёти ва инфляцияни 
ҳисоблаш методологияси батафсил кўриб 
чиқилди. Таъкидлаш жоизки, миссия яку-
ни бўйича халқаро молиявий муассаса 
экспертлари томонидан мамлакатимизда 
истеъмол нархлари кузатувларини таш-
кил этиш борасида олиб борилаётган 
амалий ва услубий ишларга юқори баҳо 
берилди.

Маълумки, инфляция кўрсаткичи мам-
лакатдаги макроиқтисодий барқарорликни 

ифодаловчи муҳим иқтисодий кўрсат-
кичлардан бири бўлиб, ички истеъмол 
бозорида товар ва хизматлар нархлари 
умумий даражасининг ўзгаришини ўзида 
акс эттиради.

Истеъмол нархлари индекси (ИНИ) —  
уй-хўжаликлари талабидан келиб чиқиб, 
маълум бир товар ва хизматлар умумий 
нархларининг ўртача ўзгариш даража-
сини ифода этади. Ушбу умумий кўрсат-
кич истеъмол саватидаги ҳар бир товар 

ва хизмат учун нархларнинг ўзгаришини 
инобатга олган ҳолда ҳисобланади.

Истеъмол нархлари индекси ҳисоб-
китобларида, танланмадаги ҳар бир 
товар ва хизматлар бўйича алоҳида ҳи-
собланган салмоқ вазнлардан фойдала-
нилади. Салмоқ вазнлар уй хўжаликла-
рининг йиллик истеъмол харажатларида 
ҳар бир товар ва хизматларнинг жами 
харажатларга нисбатан улушини ҳисоб
лаш орқали шакллантирилади. Товарлар 
ва хизматлар умумий тўпламининг 170 
тасини озиқ-овқат маҳсулотлари, 250 та-
сини ноозиқ-овқат маҳсулотлари ҳамда  

90 тасини хизматлар ташкил қилади. Бун-
да нарх кузатувлари 10 мингдан ортиқ 
савдо ва пуллик хизмат кўрсатиш объект
ларида ўтказилади.

Дунё мамлакатларининг аксариятида, 
жумладан, Ўзбекистонда ҳам инфляция 
даражаси “истеъмол саватчаси” деб ном-
ланадиган, ўртача одам ёки оила доимий 
равишда сотиб оладиган маҳсулотлар, 
товарлар ва хизматлар тўпламига нисба-
тан аниқланади. У қимматбаҳо товарлар 
билан эмас, балки бирламчи кундалик 
маҳсулотлар, масалан, турли хизматлар, 
нон, сабзавот, ўсимлик ёғи, тухум, гўшт, 
гуруч каби озиқ-овқат ва ноозиқ-овқат 
товарлар билан ўлчанади. Ушбу шартли 
сават нархи ойма-ой ўзгариб туради. Бун-
дай ўзгариш кўрсаткичига қараб инфля-
циянинг даражаси аниқлаб борилади.

2022 йилда юртимизда инфляция да-
ражаси 12,3 фоизни ташкил этди. Барча 
иқтисодий механизмларни қўллаб, жорий 
йилда бу кўрсаткични 10 фоиздан пастга 
тушириш мақсад қилинган.

Бугунги кунда ички истеъмол бозори-
даги нархлар статистикасини такомил-
лаштириш, илғор хорижий тажрибалар-
ни ва замонавий ахборот-коммуникация 
технологияларини кенг татбиқ этишга ҳам 
алоҳида эътибор қаратиб келиняпти. На-
тижада инфляцияни ҳисоблаш жараёни 
автоматлаштирилди, статистик маълу-
мотларнинг холислиги ва юқори сифати-
ни таъминлашга эришилди. 

Жорий йил август-сентябрь ойларида 
Австрияда Бирлашган Вена институти то-
монидан ташкил этилган ўқув курсида Ста-
тистика агентлиги масъул ходимлари ишти-
рок этди. Бирлашган Вена институти (БВИ) 
Марказий, Шарқий ва Жануби-Шарқий 
Европа, Кавказ ва Марказий Осиё давлат-
ларининг давлат бошқаруви идоралари 
вакилларини ўқитиш, малакасини ошириш 
бўйича минтақавий ўқув маркази бўлиб, 
1992 йилда Австрия давлат ташкилотла-
ри (Федерал Молия вазирлиги ва Австрия 
Марказий банки), Халқаро валюта жамғар-
маси каби қатор халқаро ташкилотлар то-
монидан ташкил этилган.

Ўқув курслари макроиқтисодий сиё-
сатни ишлаб чиқиш ва уни бошқариш, 

пул-кредит сиёсати ва валюта курси ти-
зимлари, молия сектори, қарз барқарор-
лиги, солиқ сиёсати ва унинг маъмурия-
ти, харажатларни йўналтириш, фискал 
институтлар, қонунчилик базалари, мак
роиқтисодий ва молиявий статистика ва 
бошқа махсус мавзулар бўйича ташкил 
этилади. БВИ ташкил этилган даврдан 
ҳозирга қадар унда 40 мингдан ортиқ тинг
ловчи таҳсил олган.

Мазкур ўқув курсида мамлакатимиз 
вакилларидан ташқари Австрия, Арма-
нистон, Албания, Босния ва Герцеговина, 
Грузия, Молдова, Қозоғистон, Қирғизис
тон, Туркия, Тожикистон, Озарбайжон вa 
Украина давлатларининг статистика идо-
ралари вакиллари ҳам иштирок этди.

Ўқув ўз ичига индекс назариялари ва 
концептуал қарашлардан тортиб, кузатув-
лар, турли хил маълумотлар манбалари 
билан ишлаш ҳамда ҳисоб-китоблар жа-
раёнларида юзага келадиган масалалар-
ни ечишга қаратилган амалий машғулот-
ларни жамлаган ҳолда ўтказилди.

Маълумки, мамлакатдаги жорий иқти-
содий ҳолатни ифодаловчи асосий кўр-
саткичлар орасида нархлар статистика-
си маълумотлари, энг аввало, истеъмол 
нархлари индекси кўрсаткичи алоҳида 
аҳамиятга эга. Ундан кўплаб мақсадлар-
да фойдаланилиб, истеъмол бозоридаги 
инфляция даражасини аниқлаш энг кенг 
тарқалганидир.

Инфляция даражаси бир қанча омил-
лар таъсирида шаклланади. Шу нуқтаи 
назардан, ўқув давомида маърузачилар 
томонидан ўтилган ҳар бир мавзу дав-
латлар амалиётида кузатилаётган аниқ 
ҳолатлар, уларнинг ечимларини мисол 
келтирган ҳолда олиб борилди. Жумла-
дан, юқори инфляция кўрсаткичлари куза-
тилаётган Туркия мисолида нархларида 
юқори волатиллик кузатилаётган товар ва 
хизматлар бўйича нархларни қайд этиш 
жараёнида шартли ҳисоб-китоблар услу-
бидан фойдаланиш амалиёти кўрсатиб 
берилди.

Замонавий рақамли технологиялардан 
фойдаланиш имкониятининг тобора кен-
гайиб бориши, истеъмол нархлари индек-
сини шакллантириш жараёнига рақамли 
технологияларнинг жорий этилиши барча 
давлатлар статистика идоралари учун 
катта қизиқиш уйғотмоқда. Бу Big data 
ҳамда сканер ахборотлар ва web-scraping 
технологияларидан фойдаланишни ўз 
ичига олади.

Big data — катта ҳажмдаги тизим-
лаштирилган ёки тизимлаштирилмаган 
маълумотлар массиви саналади. Улар 
статистика, таҳлил, прогноз қилиш ва 
қарор қабул қилишда фойдаланиш учун 
махсус автоматлаштирилган инструмент-
лар ёрдамида қайта ишланади. 

Web scraping бу веб-маълумотларни 
веб-ресурс саҳифаларидан ажратиш ёр-
дамида олиш технологиясидир.

Нархлар тўғрисидаги сканер ахборот-
лар —  махсус технологияларни қўлла-
ган ҳолда назорат-касса аппаратларидан 
олинган маълумотлардан иборат бўла-
ди. Уларни тўплаш жараёнига замона-
вий ахборот технологияларини жорий 
қилишнинг устунлиги — вақт ва инсон 
ресурсларини тежаш, “инсон омили” 
таъсирини минималлаштириш, савдо 

ва хизмат кўрсатиш объектлари тан-
ланмасининг самарадорлигини ошириш 
ҳисобланиб, мазкур усулларнинг жорий 
этилиши шакллантирилаётган маълумот-
ларнинг сифатини янада оширишга хиз-
мат қилади.

Статистика агентлиги томонидан бу-
гунги кунда нарх тўғрисидаги маълу-
мотларни тўплаш бўйича “web scraping” 
технологияси қўлланиляпти. Бу кўплаб 
товарлар нархи тўғрисидаги долзарб маъ-
лумотларни реал вақт режимида олиш ва 
ушбу маълумотларни истеъмол нархлари 
индекси ҳисоб-китобларида фойдаланиш 
имконини бермоқда. Шунингдек, агентлик 
идоравий маълумотлар базалари билан 
интеграцияни йўлга қўйиш орқали сканер 
ахборотларидан фойдаланиш технология
сини жорий этиш бўйича иш олиб бор-
моқда. Бу каби йўналишларда ҳам хориж 
тажрибасини яхши билиш жуда асқатади.

Шубҳасиз, бутун дунёда кузатилаётган 
глобаллашув жараёни барча миллий иқти-
содиётлар олдига ижтимоий-иқтисодий 
барқарорликни сақлаб қолиш, янги ўсиш 
нуқталарини аниқлаш ва аҳоли турмуш 
фаровонлигини ошириш ҳамда мамла-
кат иқтисодиётини ривожланишнинг янги 
босқичига олиб чиқишда ҳар томонлама 
чуқур, пухта таҳлиллар асосида қарорлар 
қабул қилиш вазифасини қўймоқда. Ай-
нан шу нуқтаи назардан, ижтимоий-иқти-
содий ҳолат тўғрисида долзарб, ишончли 
ва тезкор статистика маълумотларини ет-
казиб бериш муҳим ўрин тутади.

Бу маълумотлар хорижий тажрибада 
ҳам фойдаланувчиларнинг кенг қатламла-
ри учун тушунарли тилда, умумийдан хусу-
сийга қараб, яъни йиғма кўрсаткич ўзгари-
шидан энг пастки даража, алоҳида товар 
ва хизматларнинг нарх ўзгаришларини ёри-
тишга йўналтирилган бўлса, шунча фой-
дали ҳисобланади. Уларда нарх индекси 
ўзгаришига таъсир қилган омиллар келти-
рилиши, ҳар қандай ўзгаришлар юзасидан 
изоҳлар мавжудлиги ахборотнинг фойда-
ланувчилар учун қизиқарли ва мазмунли 
бўлишини таъминлайди.   

Қайд этиш жоиз, Ўзбекистон Республи-
каси Президенти ҳузуридаги Статистика 
агентлиги томонидан истеъмол секто-
ридаги инфляция даражаси тўғрисида 
эълон қилиб бориладиган пресс-релиз 
мазмунан ва таркибий тўлиқлиги ва кенг
лиги жиҳатидан халқаро тавсияларга тў-
лиқ мос келади.

Умуман олганда, халқаро иқтисодий-мо-
лиявий ва статистика институтлари томони-
дан ташкил этилаётган муҳим тадбирларда 
мамлакатимиз вакилларининг иштирок эти-
ши ва илғор хорижий тажрибаларни ўрга-
ниши соҳани ривожлантиришга қаратилган 
устувор йўналишлардан бири ҳисоблана-
ди. Зеро, мамлакатимизда инфляция жара-
ёнини статистик таҳлил этишда истеъмол 
нархлари индексини шакллантириш ама-
лиётини ўрта ва узоқ муддатли истиқболда 
такомиллаштириш бўйича ривожланган 
мамлакатларнинг илғор технологиялари-
ни ўрганиш ва татбиқ этиш борасида асо-
сий йўналишлар белгилаб олинган, муҳим 
услубий ёндашувларни амалиётга жорий 
этиш бўйича муайян амалий тажриба тўп
ланган. Эндиликда бу ишлар изчил давом 
эттиришни ва мунтазам такомиллаштириб 
боришни тақозо этади.

Бундай муқаддимамиздан мақсад 
пиру бадавлат, файзу каромати сероб, 
қалби эзгуликка тўла тадбиркор, комил 
устоз, меҳнат фахрийси, давлатимиз 
мустақиллигининг 32 йиллиги арафаси-
да “Шуҳрат” медали билан тақдирлан-
ган, Фориш туманидаги “Rustex Invest 
Products” МЧЖ маслаҳатчиси Турғун 
Кўчкуновнинг суратига муносиб чизгилар 
чизиш эди.  

Турғун бобо Форишнинг Баланд ос-
мон қишлоғида дунёга келди. Бу қишлоқ 
осмонўпар тоғлари, ёнғоқзор, узум-
зор боғлари, доривор гиёҳлари, зилол 
чашмалари, меҳмондўст, меҳнаткаш, 
диди баланд инсонлари билан маълу-
му машҳур. Ана шу муҳит унинг феъли, 

дунёқараши, интилишларига ҳамоҳанг 
бўлиб улғайди. Турғун Кўчкунов Са-
марқанд кооператив олийгоҳини бити-
риб, савдо соҳасида оддий ҳисобчилик-
дан “Жиззахсавдо” концерни бошқаруви 
раислигигача бўлган йўлни босиб ўтди. 
Мустақиллик шарофати билан ташқи 
савдо муносабатларига кенг йўл очил-
гач, Россиянинг Ярославль, Иваново 
шаҳарларига бориб, муайян муддат ис-
тиқомат қилиш баробарида иқтисодий 
ҳамкорликни йўлга қўйишда жонбозлик 
кўрсатди. Натижада Форишдан Россияга 
экспорт қилинадиган маҳсулотлар ҳажми 
ошди, импорт сифатида халқ хўжалиги-
га зарурий маҳсулотлар олиб келинди. 
Савдо уйлари, қўшма корхоналар таш-
кил топди. Яйдоқ ерларда катта-катта 
боғзорлар пайдо бўлди. Аммо баридан 
ҳам тошни инсон манфаатларига хизмат 
қилдириш йўлидаги ташаббускорлиги 
Ватанимиз олдидаги жуда катта хизмати 
бўлди.  

— Тамаддунлар  шаклланишида тош 
ҳам катта роль ўйнаган. Ундан дастлаб-
ки меҳнат қуроллари ясалган, ҳимоя ва 
ҳужум воситаси сифатида фойдаланил-
ган, — дейди Турғун Кўчкунов. — Инсон-
нинг ақлу заковати харсангтошга ҳаёт 
бағишлаб, ундан эзгу мақсадларда фой-
даланишга сабаб бўлди. Базальт тоши 
ҳам ана шундай  қимматли хомашёдир, 
тоғ остидан топилган олмос кабидир. Хо-
рижлик ҳамкорлар билан Фориш тоғлари 
этагида янги саноат корхонаси бунёд 
этилди. Уни ишга тушириш учун қийин-
чилик ва тўсиқларни енгиб ўтишимизга 

тўғри келди. Аммо қишлоқ аҳолисининг 
иш билан таъминлангани, саноат қиш
лоққа яқинлашгани бу кунларни буткул 
унуттирди. Боиси, янги соҳага орзу-ҳа-
вас билан келган қишлоқ ёшлари қисқа 
вақт ичида арзирли натижаларга эриша 
бошладилар.

Президентимизнинг 2021 йилда за-
водга ташрифи кўтаринки кайфият 
бағишлади. Ҳозирги кунда “BASALT 
UZBEKISTAN” компаниялар гуруҳида 
мингдан ошиқ маҳаллий ва чет эллик 
ишчилар меҳнат қилади. Улар меҳнати 
билан етти турдаги қурилиш моллари 

— шебень, ровинг, арматура, геосимтўр, 
фибра, қувур, минвата ишлаб чиқарила-
ди. Жорий йилги экспорт ҳажми 10 мил-
лиард сўмдан ошиб кетди. Айни вақтда 
ишлаб чиқариладиган маҳсулотлар ҳаж
ми ва турини кўпайтириш, сифатини 
янада яхшилаш борасида узоқ муддатли 
чора-тадбирлар босқичма-босқич амалга 
оширилмоқда. 

Шарқ шоирлари устози деб эътироф 
этилган Абу Абдулло Рўдакий фахрия 
санъатидан фойдаланиб бундай ёзган эди: 

Сен гувоҳ: шоирлар ичра мен моҳир,
Сўзим тошни ипак қилмоққа қодир.

Қарангки, шоирнинг орзуси орадан ўн 
бир асрдан зиёд вақт ўтиб, реал ҳаётга 
кўчди. Яратганнинг иродаси, тадбиркор-
ларга яратилган шарт-шароит, хорижий 
ҳамкорлар сармояси, юртимизнинг аза-
мат фарзандлари кўмагида Марказий 
Осиёда биринчилардан бўлиб Форишда 
амалга ошди. 

— Хосиятли, фидойи инсонларнинг 
ибратли ишлари ҳамиша унумли ва ба-
ракали бўлади. Мен Турғун бободан 
одамийлик, бағрикенглик, пухтакорлик 
фазилатларини, тадбиркорлик кўник-
маларини ўргандим, — дейди “BASALT 
UZBEKISTAN” компаниялар гуруҳи тижо-
рат директори Темур Мадаминов.  

— Юртимизнинг ҳар бири қарич ери 
олтинга тенг, — дейди Турғун Кўчкунов. —  
Яратган назари тушган муқаддас 
Ватанимизда ер ости ва ер усти бойликла-
ри сероб. Бугун турли соҳаларда мисли 
кўрилмаган ислоҳотлар амалга оширил
япти. Энг муҳими, бу ишлар халқимиз 
томонидан қўллаб-қувватланмоқда. Ис-
лоҳотларнинг илк самаралари халқимиз 
ҳаёти ва кундалик турмушида намоён 
бўлмоқда, аҳолининг ижтимоий фаолли-
ги, эртанги кунга ишончи ўсиб бормоқда. 
Давлатимиз раҳбарининг “Халқимиз эрта-
га эмас, узоқ келажакда эмас, айнан бугун 
ўз ҳаётида ижобий ўзгаришларни кўришни 
истайди. Бизнинг меҳнаткаш, оқкўнгил, 
бағрикенг халқимиз бунга тўла ҳақлидир”, 
деган сўзлари ижобат бўлмоқда. Мен бир 
оқсоқол, тадбиркор сифатида юртимиз ке-
лажагини обод, халқимиз турмушини фа-
ровон бўлишини тасаввур қиламан.

Муҳаммад АКАЖОНОВ,
Ўзбекистон Ёзувчилар 

уюшмаси аъзоси

ТОШДАН ВАЛЮТА ТОПАЁТГАН ТАДБИРКОРҚадим замонларда бир 
подшоҳ аскарлари билан 
сафар чоғида катта дарёни 
кечиб ўтишига тўғри келибди. 
Кечув пайти аскарлардан 
бири дарё тубида катта олмос 
борлиги, қирраларидан жило 
таралаётганини айтибди. 
Қимматбаҳо тошни олиш 
илинжида аскарлар қанча 
уринмасин, дарё тубига ўзини 
ташламасин, ҳаракатлари зое 
кетаркан. Шунда шоҳ қишлоқ 
кексаларидан маслаҳат 
сӯраб, чопар жўнатибди. 
Донолардан бири воқеа 
тафсилотини бамайлихотир 
тинглаб, узоқ ўйлаб, олмосни 
дарё тубидан эмас, қирғоқ 
бўйида ўсган дарахтлардан 
қидиришни маслаҳат 
берибди.

Мухтор УМАРОВ,
Ўзбекистон Республикаси 
Президенти ҳузуридаги
Статистика агентлиги 
бошқарма бошлиғи

Давр шиддати, ҳисоб-китоблар кўламининг кенглиги холис 
ва ишончли статистик маълумотларга бўлган эҳтиёжни ҳар 
қачонгидан ҳам кўпроқ талаб қилмоқда. Президентимиз 
томонидан имзоланган қонун ва меъёрий-ҳуқуқий ҳужжатлар 
миллий статистика тизимини такомиллаштириш чора-
тадбирларини амалга ошириш учун мустаҳкам пойдевор 
яратди.  Ўзбекистонда статистикани ривожлантириш бўйича 
Миллий стратегиянинг тасдиқланиши келгусида соҳани 
ривожлантириш йўналишларини аниқ белгилаб берди ва уни 
модернизация қилишнинг кафолатига айланди.

ИСТЕЪМОЛ НАРХЛАРИ ИНДЕКСИ
нега инфляцияни ³исоблашнинг 

асосий кºрсаткичларидан бири ³исобланади?



иСлоҳот одимлари

Бошланиши 1-бетда

ИЛМ-Фан

Мамлакатдаги ОТМларга 2023/2024 
ўқув йили учун қабул кўрсаткичи жами 
190 минг 287 ўринни (17 минг 128 ўрин 
магистратура учун) ташкил этиб, ўтган 
ўқув йилига нисбатан 5,1 фоиз (ма-
гистратура бўйича 1,2 фоиз) ошган. 
Жорий йилда 8 та янги ОТМ очилди. 
Бу йигит-қизлар учун тўлов-шартно-
ма асосида таҳсил олиш имконияти-
ни ҳам кенгайтирди. Аммо ҳамманинг 
ҳам тўлов-контракт асосида ўқишга 
имконияти етмайди. Хўш, шартнома 
асосида ўқишга кирган талабалар учун 
қулай ечим бўлган таълим кредити қан-
дай тартибда берилмоқда?

Бугун 12 та тижорат банки тақдим 
этаётган бу имкониятдан барча олий, 
ўрта махсус ва профессионал таълим 
муассасаларида таҳсил олаётган, шу-
нингдек, қўшма таълим дастурлари 
бўйича (қўшма таълим дастурининг Ўз-
бекистон ҳудудида таълим берилади-
ган йиллари учун) бакалавриатнинг кун-
дузги, сиртқи ва кечки таълим шаклида 
ҳамда магистратурада тўлов-контракт 
асосида ўқишга тавсия этилган талаба-
лар, ўқишини кўчирган юртдошларимиз 
фойдаланиши мумкин.

Шартлари қандай?
Илгари таълим кредити олиш учун 

тижорат банклари талаб қиладиган 
қоғозбозлик, узоқ кутиш, кредит фоизи 
юқорилиги, қисқа муддатда қайтариш 
каби шартлар бир қанча ноқулайликлар 
келтириб чиқараётган эди. Ёшларнинг 
таълим олишига янада кенг имконият 
яратиш, олий маълумот олаётган фуқа-
роларнинг ижтимоий муҳофазасини 
кучайтириш мақсадида қабул қилинган 
меъёрий ҳужжатлар билан жорий этил-
ган тартиб ана шу муаммоларга муно-
сиб ечим бўлди.

— Таълим кредитининг асосий қар-
зи талабанинг расмий ўқиш муддати 
тугагандан сўнг еттинчи ойдан бош
лаб 7 йил давомида қайтарилади. 
Мисол учун, 1-курсга қабул қилинган 
талаба 4 йил бакалавриат бўйича 
таҳсил олади. Ўқишни битириб ишга 
жойлашиб, тўлов имкониятига эга 
бўлганидан сўнг 7 йил мобайнида кре-
дитни қайтариши мумкин, — дейди 
Олий таълим, фан ва инновациялар 
вазирлиги бўлим бошлиғи ўринбо-
сари Қурбонназар Ортиқов. — Яна 
бир қулайлик шуки, имтиёзли таълим 
кредити Марказий банкнинг асосий 
ставкаси миқдорида ажратилмоқда. 
Марказий банкнинг асосий ставкаси 
пасайтирилган тақдирда, таълим кре-
дити бўйича фоиз ставкаси ҳам му-
таносиб равишда пасаяди. Марказий 
банкнинг асосий ставкаси оширилган 
тақдирда эса таълим кредити бўйича 
фоиз ставкаси ўзгаришсиз қолади. 
Асосийси, жисмоний шахсларнинг 
таълим кредитини қоплашга йўналти-
рилган солиқ солинадиган иш ҳақи ва 
бошқа даромадларига солиқ имтиёзи 
қўлланади.

Бу, албатта, катта қулайлик. Сабаби, 
тўлов-шартнома асосида талабаликка 
тавсия этилган талабалар ўқиш давоми-
да маблағ етишмовчилигидан қийнал-
са, таълим кредитидан фойдаланиб, 
ўқишини давом эттириши мумкин. Таъ-
лим кредитини расмийлаштиргандан 
сўнг талаба ўқув йили давомида фақат 

— Таълим соҳасидаги ислоҳотлар 
улкан ютуқларга асос бўлаётир. Буни 
институтимиз мисолида кўрсак, 2017 
йилгача педагогларимизнинг илмий 
салоҳияти 17 фоизни ташкил этган 
бўлса, ҳозир 38 фоизга етди. 2026 йил-
да илмий салоҳиятни 60 фоизга етказ-
моқчимиз. Айни вақтда институтнинг 
11 факультетида 31 таълим йўналиши, 
18 магистратура ихтисослиги бўйича 
22 мингга яқин талаба таҳсил олмоқда. 
Уларга 600 нафардан зиёд профес-
сор-ўқитувчилар билим бериш бароба-
рида, касб сирларини ҳам ўргатяпти, 
— дейди Навоий давлат педагогика 
институти ректори Баҳодир Собиров. 
— Давлатимиз раҳбари жорий йил ви-
лоятимизга ташрифи чоғида институт 
негизида Навоий давлат университе-
тини ташкил этиш таклифини билдир-
ган эди. Айни вақтда бу борада амалий 
ишлар амалга оширилмоқда. Шунинг
дек, Вазирлар Маҳкамасининг жорий 
йил 7 июндаги “Навоий давлат педа-
гогика институти фаолиятини янада 
такомиллаштириш чора-тадбирлари 
тўғрисида”ги қарорига кўра, 2027 йил-
гача 12 минг ўринли ўқув биноси, 2400 
ўринли талабалар турар жойи, спорт 
майдончалари ва заллар, амфитеатр, 
сайилгоҳ ҳамда замонавий ўқув жиҳоз-
ларига эга бўлган лабораториялар 
барпо этиш бўйича комплекс қурилиш 
ишлари бажарилади.

Илм даргоҳининг бугунги нуфузи 
йиллар давомида игна билан қудуқ 
қазишдек машаққатни бошдан кечир-
ган фидойилар меҳнати самарасидир. 
Касбига муҳаббати боис, барча қийин-
чиликларни енгиб, янги имкониятлар 
даврида ҳам бўлғуси педагогларни 
тайёрлашдек масъулиятли вазифани 
бажариш ҳаммага ҳам насиб этмай-
ди. Шу туфайли институт олий таълим 
муассасалари миллий рейтингида 15 
поғона кўтарилди. 2017 йилда илмий 
унвон ва илмий даражага эга бўлган 
профессор-ўқитувчилар 89 нафарни 
ташкил этган бўлса, 2023 йилга келиб, 
бу кўрсаткич 205 нафарга етди.

Ҳозир институтнинг ўзбек тили ва 
адабиёти факультетига талаб юқори. 
Бу, биринчи навбатда, умумтаълим 
мактабларида давлат тилини ўргатиш-
ни мақсад қилган йигит-қизлар сони 
ортаётганидан дарак берса, иккинчи 
жиҳати мазкур йўналишда дарс бера-
диган профессор-ўқитувчилар тажри-
баси ҳавас қиладиган даражада.

Институт талабалари маҳаллий ва 
халқаро танловларда иштирок этиб, 
фахрли ўринларни эгаллаяпти. Бирги-
на ўтган ўқув йилида 10 нафар талаба 
Президент ва номдор стипендиялар 
совриндори бўлди. Бу, албатта, ўқув 
даргоҳида устоз-шогирд анъаналари 
яхши йўлга қўйилгани, изланиш, би-
лим олиш, имкониятларидан унумли 
фойдаланиш натижасидир.

Замонавий билимларга ахборот-
коммуникация технологияларисиз 
эришиб бўлмайди. Бугун институт та-
лабалари инновацион ғоялар, стартап 
лойиҳалар устида иш олиб боряпти. 
Изланишлар самараси кўзга ташлан-
моқда. Ташаббуслар қўллаб-қувватла-
наётир. Энг яхши таклифлар молия
лаштирилиб, ҳаётга татбиқ этиляпти. 

кредитнинг фоиз қисмини тўлайди. Кре-
дитнинг асосий суммасини ўқишни би-
тиргач, 7 йил мобайнида тўлайди.

— 2021 йилдан бошланган бу жара-
ённи ҳар йили тегишли ташкилотлар 
мониторинг қилиб бормоқда. Ўша йилда 
қарийб 25 минг 300 талаба таълим кре-
дитидан фойдаланган. Ушбу мақсадда 
263,7 миллиард сўм сарфланган, — дей-
ди Қурбонназар Ортиқов. — 2022 йилда 
174 минг 641 талабага 1 триллион 718,4 
миллиард сўм ажратилган. Шундан  
1 триллион 250,5 миллиард сўми тала-
ба аёл-қизларнинг ўқишига йўналтирил-
ган. 2023 йилнинг 30 сентябрь ҳолатига 
кўра, 144 минг 10 талабанинг ўқиши учун 
1 триллион 626,6 миллиард сўм тақ-
дим этилган. Шундан 1 триллион 296,7 
миллиард сўми ОТМларда ўқиётган хо-
тин-қизлар учун ажратилган.

Муддатидан олдин тўлаш 
мумкинми?

Қўшимча маблағи мавжуд бўлса, 
қарз олган шахс таълим кредитини муд-
датидан олдин сўндиришга ҳақли. Дей-
лик, талаба ўқишни битирди ва бирдан 
даромад манбаига эга бўлди. У 7 ой да-
вомида кредитнинг фоизи билан бирга 
асосий қарзни ҳам сўндириб бориши 
мумкин. Шунда кредит бўйича умумий 
тўлов миқдори камроқ бўлади.

Кредит олувчининг доимий даромад 
манбаига эга оила аъзолари (ота-она-
си, ака-укаси, опа-синглиси, эри ёки хо-
тини) ёки васийлари биргаликда кредит 
олувчи сифатида қатнашиши мумкин.

Кимларга таълим кредити олиш 
мумкин эмас? Таълим кредити табақа-
лаштирилган тўлов-контракт асосида 
ўқишга тавсия этилган талабаларга 
тавсия этилмайди. Шунингдек, хорижда 
ўқиётган талабалар ушбу имкониятдан 
фойдалана олмайди. 

Қизлар таълимига 
эътибор

Вазирлар Маҳкамасининг “Олий, ўрта 
махсус ва профессионал таълим ташки-
лотларида хотин-қизларнинг тўлов-кон-
тракт асосида таълим олиши учун таъ-
лим кредитлари ажратишни тартибга 
солиш чора-тадбирлари тўғрисида”ги 
қарорига мувофиқ, 2022/2023 ўқув йи-
лидан бошлаб талаба қизларга фоизсиз 
таълим кредити ажратиш йўлга қўйилди. 
Бу қандай амалга оширилади?

Марказий банкнинг асосий ставка-
си фоизи Иқтисодиёт ва молия вазир-

лиги ҳузуридаги Таълим кредитини 
молиялаштириш жамғармаси маблағи 
ҳисобидан қоплаб борилади. Амалда 
талаба қизлар фоизсиз таълим креди-
тига эга бўлади. Бу таълим кредитини 
қоплаш масаласи ҳам худди амалдаги 
таълим кредити сингари бўлиб, ўқиш-
нинг тўлиқ курсини тугатгандан кейин 
еттинчи ойдан бошлаб 7 йил мобайни-
да асосий қарз тўланади.

— Боғчада ишлашни орзу қиламан. 
Анча йиллар шу бўйича ўқиб, олий 
маълумот олишга моддий имкониятим 
етмади. Бу йил Намангандаги Турон 
халқаро университетининг бошланғич 
таълим факультетига ўқишга кирга-
нимда ҳам шартнома пулини тўлай ол-
маслигим туфайли ўқимасликка қарор 
қилдим. Аммо яқинларим хотин-қизлар 
таълими учун фоизсиз кредит ажрати-
лаётгани ҳақида айтганида, кўнглимда 
умид уйғонди. Халқ банкининг Балиқчи 
тумани филиалига бордим. Банк хо-
димлари имтиёзлар ҳақида маълумот 
берди, ниҳоятда хурсанд бўлдим. Банк 
ўқишим учун 12 миллион сўм ажратди. 
Ниҳоят, талабалик бахтига ва ўзим сев-
ган соҳада таълим олиш имкониятига 
эга бўлдим, — дейди Андижон вилоя-
ти Балиқчи туманида яшовчи Гўёхон 
Ҳожиматова.

Бундай мисолларни кўплаб келти-
риш мумкин. Муҳими, хотин-қизларнинг 
илмли бўлишига қаратилаётган эъти-
бор кун келиб самарасини беради. Чун-
ки бугунги талаба қиз эртага соҳасининг 
етук мутахассиси бўлиш билан бирга 
иқтидорли, салоҳиятли фарзандларни 
тарбиялайдиган она ҳамдир. Билимли 

аёл етук мутахассис, заковатли она, 
жамиятда ўз ўрнига эга инсон сифатида 
юрт тараққиётига ҳисса қўшади.

— 2022 йилда қарийб 133,6 минг 
хотин-қизнинг ўқиши учун 1 триллион 
250,5 миллиард сўм ажратилган бўлса, 
жорий йил 30 сентябрга қадар қарийб 
116,4 минг аёл-қизга 1 триллион 296,7 
миллиард сўм миқдорида фоизсиз 
таълим кредити ажратилган, — дейди 
Иқтисодиёт ва молия вазирлиги депар-
таменти бошлиғи Адҳам Эшчонов. — Бу 
ҳам опа-сингилларимиз ва қизларимиз-
нинг келажагига давлат миқёсида бери-
лаётган юксак эътибордан далолат.

Қайси тоифадаги 
талабаларга имтиёз бор?

Ижтимоий ҳимояга муҳтож оилалар-
га кўмак кўрсатиш, уларни моддий ва 
маънавий қўллаб-қувватлаш борасида 
қилинаётган хайрли ишлар туфайли 

Талабанинг моддий қийинчилиги ҳақи-
даги гап-сўзлар энди ўтмишда қолди. 
Ҳозирда институтда таҳсил олаётган 
йигит-қизлар дарсдан бўш вақтда 
ишлаш орқали эҳтиёжига етарли пул 
топяпти.

— Аввал талабалар учун ўқиш би-
лан бирга ишлаш имконияти йўқ эди. 
Бу уларнинг моддий жиҳатдан қийна-
лишига сабаб бўлар эди. Ҳозир инсти-
тут талабаларига ҳам ўқиб, ҳам ишлаш 
учун шароит яратилган. Ўз йўналиши 
бўйича меҳнат қилаётган ёшлар учун 
бир томондан моддий кўмак бўлса, ик-
кинчи томондан билимини амалиётда 
синаб кўриш имконини бермоқда, — 
дейди институт ёшлар етакчиси Акмал 
Зарипов.

Айни вақтда институт АҚШ, Буюк 
Британия, Россия, Жанубий Корея, 
Канада, Латвия, Қозоғистон, Қирғизис
тоннинг етакчи олий ўқув юртлари би-
лан яқин ҳамкорликни йўлга қўйган. 
Бу таълим сифатини яхшилаш, мута-
хассислар малакасини ошириш, ўзаро 
тажриба алмашиш имконини беради. 
Бу борада институтда чет тиллардан 
сабоқ берадиган ўқитувчиларни тай-
ёрлашдек вазифа ҳам борки, бу йўна-
лишда эришилаётган натижалар сал-
моғи ҳам кам эмас.

Амалиётсиз назария билан малака-
ли мутахассис тайёрлаш машаққатини 
кўп йиллик тажрибага эга таълим фи-

дойилари яхши билади. Лаборатория 
жиҳозлари етишмаслиги талабалар-
га замон талаби даражасида билим 
беришга тўсқинлик қилади. Ҳозир 
фахрий ўқитувчиларнинг кўп йиллик 
орзуси амалга ошган: бўлғуси мута-
хассислар замонавий жиҳозлар билан 
таъминланган хоналарда таҳсил олиш 
имконига эга.

— Бир неча йил аввал лаборато-
рия жиҳозлари етарли бўлмагани, 
бори ҳам талабга жавоб бермаслиги 
сабабли талабаларимизга сифатли 
таълим беришимиз мушкул эди. Ҳозир 
лабораториямиз энг замонавий уску-
налар билан таъминланган. Жумла-
дан, Германиядан келтирилган юқори 
аниқликдаги ўлчов техникалари билан 
бойитилди. Албатта, бу ўз самарасини 
бермоқда, — дейди кафедра мудири 
Аҳрор Аҳмедов.

Йигит-қизларнинг дарсдан бўш вақт-
да қулай шароитда дам олиши учун 
ҳам барча имкониятга эга 4 та талаба-
лар турар жойи мавжуд. Институтнинг 
Қатағон қурбонлари хотираси музейи-
да икки мингга яқин ноёб экспонат, 4 
минг аждодимиз ҳақидаги маълумот-
лар жамланган. Талабалар учун та-
рихнинг ҳар бир саҳифаси сабоқ, ҳар 
бир куни хулоса қилиш учун етарли. 
Аждодларнинг синовларда ўтган ҳар 
лаҳзаси эса уларни янада кучлироқ, 
билимли бўлишга ундайди.

Навоий вилоятидаги умумий ўрта 
таълим мактабларида сабоқ бераёт-
ган ўқитувчиларнинг аксарияти ушбу 
институт битирувчиларидир. Уларнинг 
жамиятда, педагогик жамоада ўз ўрни 
бор. Муҳими, институтда фидойи, ма-
лакали педагоглар тайёрланмоқда.

Ғолиб АБДУСАЛОМОВ,
“Янги Ўзбекистон” мухбири

МАЛАКАЛИ ПЕДАГОГЛАР 
“ФАБРИКАСИ”

Игна билан қудуқ қазишга тенг 
заҳмат ҳаммага хос эмас

Малакали педагоглар тайёрлашда Навоий давлат педагогика 
институтининг ўзига хос ўрни бор. Зеро, қирқ йиллик 
тарихга эга олий таълим муассасаси замонавий моддий-
техник база, тажрибали профессор-ўқитувчилар ва билимга 
чанқоқ талабаларга эга. Жорий йилда талабаликка тавсия 
этилган йигит-қизлар учун масъулиятли давр бошланди. 
Ҳар йили институт ректори янги қабул қилинган талабалар 
билан суҳбатлашади. Муҳими, бу каби мулоқотлар ўқув йили 
давомида профессор-ўқитувчилар иштирокида ташкил этилиб, 
талаб ва таклифлар ўрганиб борилади. Албатта, мақсадлар 
бирлашган манзилда ютуқлар бардавом бўлади, режаларни 
амалга ошириш йўлидаги интилиш ортади. Олий таълимдаги 
ислоҳотлар самараси эса малакали мутахассисларни 
тайёрлашдек жараённинг салмоғида акс этади.ёшлар учун катта имконият

2023 йил 2 ноябрь, 228-сон 5

кўплаб эҳтиёжманд оилалар муаммо-
си барҳам топиб, ҳаётига файз ва ба-
рака кираётир. “Ижтимоий ҳимоя ягона 
реестри”га кирган оилаларга мансуб 
хотин-қизларга ажратиладиган таълим 
кредити бўйича гаров ва кафиллик та-
лаб этилмаслиги ҳам ана шу ғамхўрлик-
нинг амалдаги намунаси. Шундай имко-
ниятдан фойдаланган Фарангиз Ўтаева 
Ўзбекистон Миллий университетида 
1-курсда таҳсил олади.

— Оддий оила фарзандиман. Онам 
ёлғиз ўзи бизни вояга етказиш учун 
тунни тонгга улаб ишлади. Ўқишга кир-
ганим оила аъзоларимни қанчалик қу-
вонтирган бўлмасин, шартнома пулини 
тўлаш масаласи онамнинг зиммасига 
катта масъулият бўлиб юкланди. Оила-
мизнинг бунга имконияти етмасди. Жур-
налист бўлиш ниятим орзулигича қолиб 
кетиши муқаррар бўлиб турган пайтда 
таълим кредити жонимизга ора кирди, 
— дейди Фарангиз. — Шартлари ҳам 
қулай, оиламиз “Ижтимоий ҳимоя ягона 
реестри”га киргани боис, таълим кре-
дити бўйича гаров ва кафиллик талаб 
этилмаслиги мен учун катта имконият 
бўлди. Ўқишни битириб, бирор жойда 
иш бошласам, кредитни бемалол тўла-
шим мумкин. Ариза билан Халқ банкига 
мурожаат қилдик. Ишимиз жуда осон 
кўчди. Банк бир ҳафта ичида ўқиш пу-
лининг 75 фоизини университет ҳисоб 
рақамига ўтказди. Қолган 25 фоизини 
ўзимиз тўладик.

Тўртга бўлиб тўлаш 
тартиби

— Илгари тўлов-контракт суммаси-
ни бир йилда икки марта — ўқув йили 
бошида, яъни 15 сентябргача 50 фои
зини ва 1 мартдан қолган қисмини 
тўлаш мумкин эди, — дейди Қурбонна-
зар Ортиқов. — Бу тартиб кўп ҳолларда 
маблағ вақтида келиб тушмаслиги каби 
муаммоларга олиб келди. Айни пайт-
да контракт суммасини тўртга бўлиб 
тўлаш тартиби йўлга қўйилган. Шарт-
номаларда тўлов муддати белгиланган. 
Тўртга бўлиб тўланади, дегани фақат 
белгиланган муддатда эмас, хоҳласа, 
ойма-ой тўлаш мумкин. Бу ҳам ота-она-
ларга яна бир қулайлик. Олий таълим 
муассасаларида тушумлар ҳолатини 
таҳлил қилганимизда, аксар ота-оналар 
контракт пулини иш ҳақи ҳисобидан ўт-
казиши маълум бўлган ва бу тўловлар-
ни ойма-ой тўлаб бориш имкониятини 
кенгайтиради.

Ёшлар ташкилотининг 
кўмаги

Вазирлар Маҳкамасининг 2022 йил 
7 июндаги қарори билан тасдиқланган 
низомда 8 тоифадаги ёшларга профес-
сионал ва олий таълим муассасасида-
ги ўқувчи-талабаларнинг тўлов-шарт-
нома маблағининг 50 фоизигача, аммо 
БҲМнинг 50 баробаридан ошмаган 
қисми “Ёшлар дафтари” жамғармаси 
маблағи ҳисобидан қоплаб берилиши 
белгиланган. Булар оила боқувчила-
рининг камида биттаси биринчи гуруҳ 
ёки ҳар иккаласи иккинчи гуруҳ ноги-
ронлиги бўлган кам таъминланган ёки 
“Темир дафтар”га киритилган оиланинг 
профессионал ёки ОТМда таълим 
олаётган фарзанди, “Аёллар дафта-
ри”, “Ижтимоий ҳимоя ягона реестри” 
рўйхатидаги йигит-қизлар, Меҳрибон-
лик уйи ёки Болалар шаҳарчаси тар-
бияланувчиси, ота-она қарамоғидан 
маҳрум, васийликка олинган кам таъ-
минланган, ногиронлиги ёки саломат-
лигида нуқсони бўлган, оиласи кам 
таъминланган ўқувчи-талабалардир. 
Ёшлар ишлари агентлиги марказий ап-
парати бошқарма бошлиғи Умидулла 
Сатторовнинг маълум қилишича, жо-
рий йилнинг 30 октябрь ҳолатига кўра, 
45 минг 38 ёшнинг ўқиши учун 140,6 
миллиард сўм тўлаб берилди.

— “Ёшлар дафтари”га киритилган-
ман, — дейди Ўзбекистон давлат санъ-
ат ва маданият институти талабаси Юл-
дуз Ниёзқулова. — Отам боғбонлик ва 
чорвачилик билан шуғулланади, онам 
уй бекаси. Оилада уч фарзандмиз. 
Синглим ҳам талаба. Кам таъминлан-
ган оила фарзанди бўлганим учун бир 
йиллик тўлов-шартнома пулининг 50 
фоизи Ёшлар ишлари агентлиги томо-
нидан тўлаб берилгани биз учун катта 
ёрдам бўлди. Йўқса, ота-онам жуда 
қийналиб қоларди...

Юрт иқтисодиёти барқарорлиги, бар-
ча соҳаларда ривожланган давлатлар 
билан рақобатлаша олиши ҳам меҳнат 
бозоридаги кадрлар салоҳиятига боғ-
лиқ. Бундай иқтидор эгалари юртимиз-
нинг ҳар бир гўшасида топилади. Улар-
нинг иқтидорини юзага чиқариш, кўмак 
ва рағбат бериш, илм олиш ҳуқуқини 
таъминлаш давлатимиз эътибори мар-
казида. Ана шу олий мақсад йўлида жо-
рий этилган таълим кредити бугун илм 
олиш истагидаги ёшлар ва уларнинг 
ота-оналари учун ҳақиқий кўмак бўл-
моқда.

Рисолат МАДИЕВА,
“Янги Ўзбекистон” мухбири

ТАЪЛИМ              
КРЕДИТИ



“ШАРҚ” нашриёт-матбаа акциядорлик компанияси 
босмахонасида чоп этилди.

Босмахона манзили: Тошкент шаҳри, Буюк Турон кўчаси, 41-уй.

Муассис:
Ўзбекистон Республикаси 

Вазирлар Маҳкамаси

Бош муҳаррир: 
Салим Дониёров

Ўзбекистон Республикаси Президенти Администрацияси ҳузуридаги
Ахборот ва оммавий коммуникациялар агентлиги

томонидан 2020 йил 13 январда 1047-рақам билан рўйхатга олинган.  
Нашр индекси — 236. Буюртма Г-1146. 

43313 нусхада босилди.
Ҳажми — 3 табоқ. Офсет усулида босилган. Қоғоз бичими А2. 

Баҳоси келишилган нархда.

Таҳририятга келган қўлёзмалар тақриз қилинмайди ва 

Аммо ҳаётда шундай янгиликлар ҳам 
бўладики, уни дафъатан қабул қилиш қи
йинроқ кечади. Гапим шунчаки бўлиб қол-
маслиги учун изоҳлайман.

Кейинги пайтда қариндошлик, қўшничи-
лик бурчи юзасидан бир неча тўйда ишти-
рок этишга тўғри келди. Куёв ўз жўралари 
билан ошга келади ёки куёвнавкар билан 
келинникида зиёфатда бўлади. Қуда-ан-
да, қариндош-уруққа бирор ресторанда 
зиёфат берилади. Кейин эса келинчакни 
беш-олти аёл куёвнинг уйига тушириб бо-
риб, чимилдиққа киритиб қўяди... “Эскича 
тўй” шундан иборат. Ҳой, яхшилар, йи-
гит-қиз бу кунни орзулаб кутган. Мақсад 
ош-овқат эмас-ку. Уларнинг ҳаётида бир 
муҳим саҳифа очиляпти. “Биз турмуши-
мизни шундай бошлаган эдик”, деган нурли 
бир хотира бўлиши керак эмасми? Мени 
нотўғри тушунманг, азизлар. Мен дабдаба 
билан ўтадиган тўйларга, дискотекага ай-
ланиб кетадиган базмларга, аллақайлар-
дан бизга келиб қолган гулдаста отишлар-у, 
чиллали ёшларнинг бир-бирини қучоқлаб 
вальс тушишларига ҳам хайрихоҳлигим 

йўқ. Лекин тўй барибир ўз оти билан тўй-
да. Келинчакни жим-жит, худди азадор 
хонадонга ўхшаб, эгасиникига олиб бориб 
қўйиш нима дегани? Ҳеч бўлмаса, ўша ўзи-
мизнинг қадим одатлардан келиб чиқиб, 
чиройли бир ўйин-кулги қилинмайдими? 
Ўланлар, яллалар, “ёр-ёр”лар оғушида 
ўша куннинг қаҳрамонлари элу юрт олдига 
чиқмайдими? Ёши улуғлар, кўпни кўрган-
ларнинг оила муқаддаслиги, келин-куёв-
лик вазифалари ҳақидаги яхши гапларини 
эшитишмайдими?

Ҳаётда бир марта бўладиган бу кунда 
ёшларга қувониш, хурсанд бўлиш имко-
нини бериш керак, деб ўйлайман. Мен бу 
борада бир неча аёл билан суҳбатлашдим. 
“Нима кераги бор ортиқча тарақ-туруқнинг, 
барибир ёшлар қадрига етмаяпти, оилавий 
ажралишлар кўплигини кўряпсиз-у”, деган-
лар бўлди. “Ихчамликка интиляпмиз-ку, бу 
ихчамликнинг бир тури”, дегувчилар ҳам 
топилади. “Ҳа, энди эркак-аёл аралашма-
син, деяпмиз-да” тарзидаги жавобларни 
ҳам эшитдим. Шукрки, менга фикрдошлар 
ҳам бор экан.

Агар “тарақа-туруқ” деганда созу суҳбат 
назарда тутилаётган бўлса, меъёрдаги му-
сиқа, рақс киши туйғуларини тарбиялайди. 
Ҳаётни севимлироқ кўрсатади, яшашга 
иштиёқ уйғотади. “Ихчамлик”ка келсак, мен 
бундай ўтаётган йиғинларда ихчамлик-
ни сезмадим. Ўша дошқозон, суюқ, қуюқ, 
тўққиз-тўққизлар, сарпо-суруқ, пешдастур-
хон...

“Эркак, аёл” деган тушунчага келсак, 
эрлари бошқа олам, аёллари бошқа дунё 
жамиятдан кўра, бу икки қутб бир-бирига 
яқинроқ, бир-бирига тушунарлироқ жами-
ятда кўпроқ ривожланиш бўлса керак.

Менга “янгилигу эскилик” ҳақида чуқур-
роқ ўйлашга рағбат бераётган фақат мана 
шу тарзда ўтаётган тўйлар эмас. Модоми-
ки, гап йиғинлар, расм-русумлар ҳақида 

бораётган экан, аза борасида ҳам икки оғиз 
сўз айтгим келди. 

“Аза уч кун”. Расмий тарзда айтилаёт-
ган бу гапнинг моҳиятини яхши англай-
ман. Яқинидан айрилиб, юраги ҳилвиллаб 
турган ҳижранзадаларга енгиллик бўлсин, 
дейилади. Бу — яхши. Лекин баъзи оила-
ларда ота-она, ёш жигарлар, норасидалар, 
чимилдиқ кўрмаган йигит-қизлар ҳаётдан 
кетаётганда ҳам азадорларга:

— Товуш чиқариб йиғламанглар (ё уму-
ман кўз ёш тўкманглар), тақдирга исён 
бўлади, — дея тўсиқ қўйишади. Тўғри, ай-
рим ҳудудларимизда (масалан, Жайҳун-
бўйи тарафларда) чапак чалиб, сакраб, 
жазавага тушиб йиғлаш бор. Бундай қи-
лиш, балки, ростдан ҳам тақдирга исён-
дир. Лекин қай бир жонингнинг парчаси 
кетди, сен уни кўра олмайсан, сўзлаша 
олмайсан... У ҳали яшаса бўладиган отанг, 
онанг, жигаринг... Келинг, қўйинг, монелик 
қилманг! Йиғласин, йиғлаб тўкилсин! Дар-
ди кўз ёшлари билан қўшилиб оқсин! Ахир, 
Абдулла аканинг “Она кетса, юлдуз эмас, 
осмон қуласа арзир” тарзидаги сатрини би-
ламиз-ку.

Энди либослар масаласига ўтсам...
Яқинда ўзбек мода оламининг энг таниқ-

ли вакилларидан бири, миллий либосла-
римизни дунё бўйлаб намойиш қилиб, 
катта олқишларга сазовор бўлиб юрган 
профессор аёл Холида Комилова билан 
суҳбатлашдим. Суҳбатдан аввал мен у 
бош-қош бўлиб ўтказган кўргазмаларнинг 
бир нечасини телевизор орқали кўрганман. 
Тиллақошлар, ипак кўйлаклар, духоба, 
беқасам чопонлар, зарковушларда майда 
қадамлар билан юриб келаётган модельер-
ларни кўришганда Франция, Германия, 
Япония каби зариф дидли юрт одамла-
рининг ҳайратдан оғизлари очилган... Бир 
неча дақиқа ўринларидан туриб, қарсаклар 
билан олқишлашган.

— Либос фақат эгни-бош эмас. У йил-
лар давомида халқимиз томонидан яра-
тилган маънавий мерос. Ҳар нақши, ҳар 
чизгисида донишманд момоларимиз, бо-
боларимизнинг гўзал руҳияти бор. Биз ҳар 
бир кўргазмага тайёрланар эканмиз, ав-
вало, халқимизни дунёга танитиш, “мана 
шундай либосларнинг, мана шундай мато-
ларнинг яратувчиси бизмиз”, деган фахру 
ғурурни бошқалар олдида намоён қилишни 
ўйлаймиз, — дейди Холида Комилова.

Модомики, либосларимиз ўзида шун-
дай мазмун, моҳият акс эттирар экан, бу-
гунги кунда баъзи аёлларимиз, ҳатто ёш 
қизларимизнинг кийинишида ўзимиздан 
узоқлашиш кузатилаётгандай. Кимимиздир 
бошдан оёқ қорага бурканиб, кўзимизга 
ҳам мунчоқсимон нимадир тутиб юриб-
миз. Баъзиларимиз ўта тор шим, шундай 
бичимдаги кофта кийиб, рўмолни иягимиз-
дан танғиб олганмиз. Яна бировимизда қа-
ват-қават кўйлаклар-у, қават-қават рўмол-
лар... Бирортаси ҳам қўлигул, кўнгли тўла 
нақшли аждодларимиздан бизга мерос ке-
лаётган либосларга ўхшамайди. Биттагина 
бошдан оёққа тортилган қоп-қора либосни 
изоҳласак... Миллатимиз аёллари бундай 

тусли эгни-бошларни, асосан, азада кий-
ган. Бундан ташқари, ҳамма нарсада бўл-
ганидай, рангларнинг ҳам руҳи бор. Қора 
ранг кишида тушкун кайфият уйғотади. 
Қувонч, ҳаётсеварлик каби туйғуларга соя 
солади. Қалбдаги жўшқинлик, интилувчан-
лик каби ҳиссиётларни чегаралайди. Нима 
учун тинч, осуда замонда, мақсадларимиз 
биздан жуда катта шижоат, шахду шиддат 
талаб қилаётган замонда ўзимизни ўзи-
миз қора рангга буркаш нима учун керак? 
Тўғри, бисотимиздаги тиллақошни ҳар 
кунликка тақиш, духоба, беқасам чопонни 
кундаликка кийиш иложсиздир. Лекин агар 
ўзимизни кўз-кўзлаш фикридан йироқ экан-
миз, бисотимизда шундай бичимдаги ки
йимлар йўқми? Бор, жуда бор-да!

Холида Комилованинг шогирдлари 
билан тайёрлаган миллий либосларини 
кўрсангиз, ҳайратдан “дод” деб юборасиз! 
Ҳаё ҳам, ибо ҳам, сирли гўзаллик ҳам, 
жозиба ҳам шуларда! Бу ҳақиқатни фақат 

шу миллатга мансуб бўлган биз эмас, бу-
гун дунёнинг аксарият ҳудудлари биляпти. 
Атлас, адрас матоларимиз дунё кеза бош
лаганига анча бўлган. Яқинда Туркияда 
яшайдиган бир танишимиз шахсан ўзимга 
қўнғироқ қилиб:

— Опа, келган-кетгандан яшил ранг-
ли 10 метр адрас бериб юборсангиз. Бир 
қўшнимиз расмларда кўрган экан, қизини 
узатганда шу матодан кийим кийдиришни 
хоҳлаяпти, — деди.

Бу илтимос мен учун фахрли юмуш бў-
либ туюлди. Сал ўтиб, ўша қўшниси тил-
лақошу зардўзилардаги келинчак расмини 
кўриб тиллақош сўраттирди. Демак, либос 
бобида бировга таассуб қилишга ҳожати-
миз йўқ экан-ку. 

Наҳот ўзимизда энг яхшилари бор бўла 
туриб, яна бошқаларнинг бичимига талпин-
сак? Ахир, бу ерда фақат дид, фаросат ма-
саласи эмас, миллатнинг шаъни масаласи 
ҳам бор-ку! Пиллаларимиз ипакка, пахта, 
канопларимиз ипга айланиб, “кластер” де-
ган тушунчалар пайдо бўлиб, ўзимизнинг 
бойлигимизга ўзимиз эга бўлиб, ёлчиб қол-
ган замонларда нега энди бировларникига 
суқимиз келади?! Тағин бундай кийинишни 
баъзи ёш қизларимиз тушуниб-тушунмай 
“мода”га айлантираётгани алам қилади, 
ҳатто улар орасида:

— Бу тоифадаги қизларга бадавлат 
оилалар харидор бўлармиш, — тарзидаги 
гаплар борлиги сескантиради кишини.

Эътиқод, аввало, қалбда, юракда бўл-
син! 

Ўрни келганда айтишни жоиз биламан: 
Мен кўкси кенг ўйилган, қўлини кўтарса, ба-
данининг ярмини кўрсатадиган либосларни 
ҳам бегона биламан. Уларни ҳам аёлни 
аёлдай намоён қила оладиган, латофати-
га латофат қўшадиган ўзбекона бичимдаги 
эгни-бош олдида ғариб, кўримсиз биламан. 
Ҳар ким ҳар жойда тили, кўнгли, уст-боши 
билан ўзиникиларга ўхшаб турсагина қа-
раган кўзда ҳурмат уйғотади. Қарашларим 
кимгадир эскичадек туюлар, лекин мен ҳеч 
бир янгиликда миллий руҳ, миллий одоб, 
миллий гўзалликка беписандлик, хиёнат 
кўргим келмайди. Бу ёзганларимнинг ҳам 
(аввалгиларидек) мақсади — шу.

Мулоҳаза

нима эски-ю, нима янги?
Қуёш ўз ўқи атрофида айланиб, кун, ойлар ўтиб турар экан, 
ҳаётда ҳам янгиланишлар бўлиб туради. Нимадир кашф 
қилинади, кашфиётга монанд ўзгаришлар бўлади. Сиёсатда, 
тузумларда, жуғрофий кенгликлардаги ўзгаришларнинг бари 
инсон тафаккурида акс этади. Демоқчиманки, табиат ва 
жамиятдаги янгиланишларни табиий қабул қиламиз. Бунга 
диалектиканинг қонуни сифатида қараймиз. 

Қутлибека РАҲИМБОЕВА, 
Ўзбекистонда хизмат 
кўрсатган маданият 
ходими

У ўз санъати билан нафақат юртимиз-
да, ҳатто чет элларда ҳам донг таратди. 
Хусусан, Франциядаги гастролларда хо-
нанда нозиктаъб французларни ўзбек, 
рус, араб, форс ва ҳатто француз тил-
ларида гўзал қўшиқлар ижро этиш билан 
мафтун этди. Б.Зокировнинг лирик хо-
нандалар тоифасига киритилиши, жум-
ладан, францияликлар томонидан ўз 
вақтида “ўзбек шансоньеси” деб аталга-
ни бежиз эмас. Хусусан, “Ёр, кел” қўшиғи-
ни у Париждаги гастролларда эркин, ўта 
жозибали  ва самимий куйлаган. Енгил 

Ботир Зокиров ижодий меросининг ёш авлодни Ватанга муҳаббат 
ва садоқат, миллий ва умуминсоний қадриятлар руҳида тарбиялаш 
борасидаги улкан аҳамияти беқиёсдир.

Шавкат МИРЗИЁЕВ,
Ўзбекистон Республикаси Президенти

Инсон касбидан қатъи назар, юрт учун фидойи бўлса, халқ, шу 
ватан деб сидқидилдан меҳнат қилиб яшаса, албатта, элнинг 
назарига тушади, катта ҳурмат ва эътиборга сазовор бўлади. Буюк 
санъаткор, серқирра ижодкор Ботир Зокировдан ўзбек эстрада 
санъати учун янги йўл, бетакрор ижод услуби қолди. Чунончи, 
ХХ аср замонавий ўзбек мусиқа санъатининг сифат жиҳатдан 
янги босқичга кўтарилиши-ю Ўзбекистонда эстрада санъатининг 
профессионал даражага етиши хонанда номи билан боғлиқ. 

вальс усулига асосланган ушбу қўшиқ 
хонанда талқинида сокин ва ҳузурбахш 
янграгани боис, французлар қалбидан 
жой олган.

Ботир Зокиров истеъдодининг ёрқин 
қирралари унинг эстрадада куйлаган қў-
шиқларидан  ташқари,   ижодкор  ташкил 
этган “Мюзик-холл” дастурининг сцена-
рийлари таҳлилида, қолаверса, компо-
зитор Икром Акбаров қаламига мансуб 
“Сўғд элининг қоплони” операси либрет-
тоси яратилишида  намоён бўлади.

Композитор  либреттонинг ёзилиш  
тарихи ҳақида  қуйидагиларни хотир-
лайди: “Операга либретто ёзиш нияти 
ҳақида Ботир менга учинчи оғир опера-
циясидан сўнг,  биринчи қисм ва мизанс-
ценаларни тайёрлаб улгурганини айтган 
эди. Либретто  ёзувчи Явдат  Илёсовнинг 
“Сўғд  элининг қоплони” романи асосида 
дунёга келди. Тугаллаган либретто илк 
бор Алишер Навоий номидаги опера ва 
балет театрининг бадиий кенгашига  тақ-
дим этилди.

Мазкур  опера  премьераси 1977 йил 
14 июлда ушбу театр ижодий жамоаси 
ва Ленинград Давлат опера театри бош 
режиссёри Роман Тихомиров саъй-ҳара-
кати билан саҳналаштирилди.

Ботир Зокиров серқирра ижодга 
шўнғиш асносида ижро услубини та-
комиллаштириш, чуқурлаштириш ва 
оригиналлаштириш борасида ҳамиша 

изланишда бўлган. Хусусан, Ўзбекистон 
эстрада жанрида илк бор вокал кварте-
тини ташкил қилиш ҳақида унинг кунда-
ликларида қуйидаги қайдларни учрата-
миз: “Яна бир муваффақият! Бугунги кун 
эстрада қўшиғини бойитишда илк бор ўз-
бек қўшиғини вокал квартети ижро этди. 
Бу биринчи квартет қўшиғини биз ярат-
дик. Бу, эҳтимол, ўзбек эстрадасида янги 
жанрни ўзлаштиришда кичик қадамдир. 
Ахир катта дарёлар ҳам кичик ирмоқлар-
дан бошланади-ку!”.

Композитор Икром Акбаров айтган 
мана бу жумлалар Ботир Зокиров ижоди 
шайдоси бўлган ҳар қайси инсон қалбини  
тўлқинлантириб юборади:  “Ботир Зоки-
ров бўлмаганида, менинг “Раъно”, “Газ-
ли”, “Ёр, кел”, “Маҳбубга” каби қўшиқла-
рим ҳам бўлмасди. Унинг дилбар хониши 
орқали ҳар бир қўшиқ санъат асари да-
ражасига чиқди. Унинг вафотидан сўнг 
мен бошқа қўшиқ ёзмадим. Чунки у каби 
маҳоратли ижрочи, қўшиқ маромига ет-
магунича ишлашдан чарчамайдиган хо-
нандани бошқа учратмадим”.

Бугун мамлакатимизда ўзбек халқи-
нинг ана шундай шуҳратли, суюкли фар-
занди — Ботир Зокировнинг номи пой-
тахт кўчаларидан бирига берилиши ва 
шу кўчада рамзий сиймоси ўрнатилиши, 
хонанда номи билан янги бир олий таъ-
лим муассасаси ташкил этилиши барча-
ни бирдек қувонтирди. Айниқса, мусиқий 

эстрада ривожи учун фидокорлик кўрса-
таётганлар ғурурини осмонларга кўтар-
ди. 

Давлатимиз раҳбарининг  2021 йил 16 
октябрдаги “Ўзбекистон давлат консерва-
торияси ҳузуридаги Ботир Зокиров номи-
даги Миллий эстрада санъати институти-
ни ташкил этиш тўғрисида”ги қарорида 
миллий эстрада ижрочилик мактаблари-
ни яратиш, юқори малакали мутахассис-
лар тайёрлаш, илмий салоҳиятдан сама-
рали фойдаланган ҳолда миллий эстрада 
санъатини жадал ривожлантириш — ай-
нан шу институтнинг энг асосий мақсади, 
деб белгиланди. 

Президентимиз эстрада санъати-
нинг ҳаётимиздаги ўрни, Ботир Зокиров 
ҳаёт йўли ва ижодий мероси аҳамияти-
ни қуйидаги сўзлар билан таърифлади: 
“Халқимиз, хусусан, ёш авлод онгида 
миллий эстрада орқали миллий ўз-
ликни англаш туйғуси, юксак бадиий-
эстетик дид ва тафаккурни камол топ-
тириш — асосий вазифамиздир”. 

Алоҳида таъкидлаш жоизки, дав-
латимиз раҳбари янги Ўзбекистоннинг 
Тараққиёт стратегиясида белгиланган 
вазифаларни амалга ошириш учун бу-
гунги кунда кадрлар сиёсатига алоҳида 
эътибор қаратаётгани бежиз эмас. Ушбу 
стратегиянинг асосий омилларидан бири 
— бу таълим ишларидир. Таълимнинг 
барча босқичларида, хусусан, олий таъ-
лимда тубдан ислоҳотлар қилинаётгани-
ни бутун дунё эътироф этиб турган айни 
пайтда мусиқий таълим реформаси ҳам 
яққол кўзга ташланиб турибди.	  

Икки ойдирки, Ботир Зокиров номида-
ги институт янги бинода ўз фаолиятини 
бошлади. Ўзбек миллий эстрадаси намо-
яндаларининг “устоз-шогирд” ижрочилик 
мактаблари фаолияти йўлга қўйилди. 
Миллий эстрадамизнинг ёрқин намоян-
далари жалб этилиб, уларнинг самарали 

фаолият олиб боришлари учун зарур 
шарт-шароитлар яратилди.

Барча соҳалар қаторида санъат соҳа-
си ҳам, жумладан, мусиқий таълим дас
турлари кейинги етти  йилда илмий асос
ланган ҳолда оптималлаштирилмоқда, 
жаҳон классикаси ва миллий мусиқамиз 
уйғунлаштирилмоқда. Албатта, ҳали 
босқичма-босқич бажарилиши лозим 
бўлган яна талай ишларимиз бор. Хусу-
сан, эстрада-жаз мусиқаси йўналишини 
янада ривожлантириш институтнинг асо-
сий вазифаларидан бири бўлиб қолади. 

Келажак режаларга кўра, институтда 
Ботир Зокиров хотирасига бағишлан-
ган ёдгорлик мажмуаси ва музей таш-
кил этилади. Музейга Ботир Зокиров ва 
Зокировлар ижодий сулоласи ҳаёти ва 
фаолияти, миллий эстрада санъатимиз 
ривожланиши ва дунё миқёсида кенг 
тарғиб этилишини ёрқин акс эттирувчи 
экспонатлар қўйилади. Ботир Зокиров 
ижодига мансуб тасвирий санъат наму-
налари ҳамда адабий асарлар жамлана-
ди ва мунтазам равишда кўргазма-экспо-
зиция ташкил этилиб, кенг тарғибот олиб 
борилади.

Келгусида амалга ошажак вазифала-
римиз қаторида машҳур “Ялла” гуруҳи-
нинг раҳбари, институтимиз профессори 
Фарруҳ Зокиров бошчилигидаги “Продю-
серлик маркази” деб номланадиган ижо-
дий тузилма шоу-бизнес хусусиятлари-
дан келиб чиқиб, бизнинг энг иқтидорли 

талабаларимизни қўллаб-қувватлайди 
ва дунё халқларига таништиради. Талаба 
ёшларимиздан иборат вокал-чолғу ан-
самбллари тузилади, эстрада-жаз ор-
кестрлари эса жаҳон жаз классикаси ва 
ўзбек жаз мусиқаси ижро талқинлари, 
янги асарларнинг илк ижроси устида 
ижодий изланишлар олиб боради. 

Кейинчалик “Симфо-жаз” йўналиши-
да йирик асарлар яратиш учун зарур 
база яратилиши, замонавий овоз ёзиш 
студияси ташкил этилиб, зарур жиҳоз ва 
техникалар билан комплектация қили-
ниши миллий мусиқий эстрада йўнали-
шида замонавий ижро намуналарининг 
“Олтин фонди” яратилади. 

Миллий эстрада санъатимиз асосчи-
ларидан бири, замонавий ўзбек мадания
тини дунё миқёсида кенг тарғиб этиш, 
ижодий ва ижтимоий фаолияти билан 
халқимиз маънавиятини юксалтириш-
га беқиёс ҳисса қўшган буюк санъаткор 
ижодий мероси ана шундай юксак эҳти-
ромга муносиб. Халқимизнинг суюкли 
шоири Абдулла Орипов буюк санъаткор 
ҳақида шундай деган эди: “...Ботир Зоки-
ров катта талант соҳиби, юксак эҳтирос 
фарзанди, ХХ асрнинг ўта маданиятли 
ва зиёли кишиси эди. Бу улуғ санъаткор 
ҳамиша ҳалол, имонли, ҳақиқатгўй бўл-
ган, ҳар қандай шароит ва вазиятда ўз 
эътиқодига, ўз санъатига содиқ қолган. 
Шундай экан, унинг ҳаёт ва ижод йўли 
ибратли, санъат умри боқийдир”.

Аваз МАНСУРОВ, 
Ўзбекистон давлат 
консерваторияси 
ҳузуридаги Ботир Зокиров 
номидаги Миллий эстрада 
санъати институти ректори

“¤збек шансоньеси”
ёхуд французларни мафтун этган санъаткор


